
 29/ 2021ބިލު ނަންބަރު  

 

 

 ( ޤާނޫނު  ޓެރަރިޒަމް މަނާކުރމުުގެ ) 32/2015 ނަންބަރު  ޤާނޫނު 

 ވަނަ އިޞލްާޙު ގެނައުމުގެ ބިލު   3 އަށް 

 

 ޤާނޫނު( އަށް އަންނަނިވި އިޞްލާޙުތައް ގެނއަުން. ޓެރަރޒިަމް މަނާކުރުމުގެ ) 2015/32 ޤާނޫނު ނަންބަރު

 
 ( ވަނަ ނަންބަރު އަންނަނިވި ގޮތަށް އިޞްލާޙުކުރުން.1ވަނަ މއާްދާގެ )ހ( ގެ )  4ޤާނޫނުގެ ބުނވެިދިޔަ  .1

 

ފިކރުެއް   (1) )ހ( . 4  ހަރުކަށި  ނވުަތަ  ދީނީ  ނުވަތަ  ސިޔާސީ  ވަކި 

 އަދި ؛ ކުރިއެރުވުމަށްޓަކައި 

 
 ވަނަ މއާްދާ އަންނަނިވި ގޮތަށް އިޞްލާޙުކުރުން.  22 ބުނވެިދިޔަ ޤާނޫނުގެ .2

 
އަމރުކަާ ނލުައި  ކޓޯު  

 ހައްޔރަކުރުނުް 
ވަނަ މއާްދއާާއި    12ވަނަ މާއްދާއާއި    7ވަނަ މއާްދާއާއި    6މި ޤާނޫނުގެ   )ހ( . 22

ވަނަ މއާްދާގައި ބަޔާންކުރާ ކުށެއް ކުރަން އުޅޭކަމުގެ ތުހުމަތުކުރެވޭ   14

ފަރާތަކާމެދު ވަގުތުން ފިޔަވަޅު ނާޅއަިފިނަމަ، އެފަދަ ފަރާތއެްގެ މައްޗަށް  

ޤަބޫލުކުރެވޭ   ބއުްދއިަށް  ބެލުމަށް  ކޮށްފާނެކަމަށް  ކުށް  ތުހުމަތުކުރެވޭ 

އެމީހަކު   ނުލައި  އަމުރަކާ  ކޯޓު  ހުރއެްޖެނަމަ،  ސަބަބުތަކެއް  އެކަށީގެންވާ 

 ހައްޔަރުކުރުމުގެ ބާރު ފުލުހުންނަށް ލިބިގެނވްެއެވެ. 

އްގައި، އެ ވަނަ މއާްދާގައި ބަޔާންކުރާ ކުށެއް ކޮށްފި ހިނދެ  6މި ޤާނޫނުގެ   )ށ(  

ނުލައި  އަމުރަކާ  ކޯޓު  ފަރާތެއް،  ތުހުމަތުކުރެވޭ  ކަމަށް  ކުރި  ކުށް 

 ހައްޔަރުކުރުމުގެ ބާރު ފުލުހުންނަށް ލިބިގެނވްެއެވެ. 

ޤާނޫނުގެ   )ނ(   ކަމަށް   16މި  ކުރި  ކުށެއް  ބަޔާންކުރާ  މއާްދާގައި  ވަނަ 

ނުލައި   އަމުރަކާ  ކޯޓު  ފަރާތއެް،  ބާރު ތުހުމަތުކުރެވޭ  ހައްޔަރުކުރުމުގެ 

 ފުލުހުންނަށް ލިބިގެނވްއެވެެ. 

މި މއާްދާގެ )ހ(، )ށ( ނުވަތަ )ނ( ގެ ދަށުން މީހަކު ހައްޔަރުކުރަނވްާނީ،   )ރ(  

ސަބް އިންސްޕެކްޓަރ އޮފް ޕޮލިސްގެ ރޭންކުން ފެށިގެން މތަީ ރޭންކއެްގެ  

 އޮފިސަރެއްގެ ހުއްދައާ އެކުގައެވެ. 

)ށ( ނވުަތަ )ނ( ގެ ދަށުން މހީަކު ހައްޔަރުކުރުމުގައާއި،  މި މއާްދާގެ )ހ(،   )ބ(  

)ޖިނާއީ އިޖުރާއަތުގެ    2016/12ހައްޔަރުކުރުމަށްފަހުގައި، ޤާނޫނު ނަންބަރު  

ވަނަ މއާްދއާއާި،    42ވަނަ މއާްދާގެ )ބ( އަދި )ޅ( އއާި،    40ޤާނޫނު( ގެ  

މއާްދއާާއި،    43 މއާްދއާއާި،    44ވަނަ  މއާްދާގައި    45ވަނަ  ވަނަ 

 ކޮށްފައިވާ އިޖުރއާަތުތަކަށް ފުލުހުން ޢމަަލުކުރަނވްާނެއެވެ. ބަޔާން

މި މއާްދާގެ )ހ(، )ށ( ނުވަތަ )ނ( ގެ ދަށުން ހއަްޔަރުކުރެވޭ މީހަކު،   )ޅ(  

ނުލައި   އަމުރަކާ  ބަންދުގައި    48ކޯޓު  ގަޑިއިރަށް  )ސާޅީސްއަށެއް( 

 ލިބިގެނވްެއެވެ. ށް ޚިދުމަތަ ފުލުހުންގެ ދވިެހިބެހެއްޓުމުގެ ބާރު 

މީހާ  )ކ(    ހައްޔަރުކުރެވޭ  ހައްޔަރުކުރުމުގައި،  މީހަކު  ދަށުން  މއާްދާގެ  މި 

ކޮށްފާނެކަމަށް ބެލެވޭ ޓެރަރޒިަމްގެ ޢަމަލުން ލިބިދނާެކަމަށް ބެލވެޭ އެންމެހައި 

އެހިނދަކަށް  ގޮތުން  ރައްކާތެރިކަމުގެ  ކުޑަކުރުމަށްޓަކައި،  ގެއްލުންތަކެއް 

ފި ހުއްދަކުރާ  ޤާނޫނު  އެންމެހައި  ފުލުހުން އަޅަންޖެހޭ  ޔަވަޅުތައް 

 އަޅަނވްާނެއެވެ. 

މި މއާްދާގެ )ހ(، )ށ( ނވުަތަ )ނ( ގެ ދަށުން ކޯޓު އަމުރަކާ ނުލައި  )އ(   

ހައްޔަރުކުރުމުގެ ބާރު ފުލުހުންނަށް ލިބިދޭ މީހަކު ހުރީ އަމިއްލަ ތަނއެްގައި 

އެމީހަކު   ޙާލަތުގައި،  ލިބިފއަިވާ  ހެކި  އެކަށީގެންވާ  ބެލުމަށް  ކަމަށް 

އެތަނަކަށް ވަނުމާއި އެކަން   ،ރުމަށްޓަކައި، ކޯޓު އަމުރަކާ ނުލއަިހއަްޔަރުކު

ކުރަން އެކަށޭނަ މިންވަރެއްގެ ވަގުތަކަށް އެތަނެއްގައި މޑަުކުރުމުގެ، ނުވަތަ  

 ތިބުމުގެ ބާރު، ފުލުހުންނަށް ލބިިގެންވެއވެެ. 

މީހުން   )ވ(    ތަނަކީ،  އަމއިްލަ  ބަޔާންކުރާ  ގައި  )އ(  މއާްދާގެ  ދިރިނޫޅޭ، މި 

ފަޅުކޮށް ދޫކޮށްލާފއަިވާ ތަނެއް ކަމަށވްެފައި، އެތަނުގައި މި މއާްދާގެ )ހ(،  

ޤަބޫލުކުރުމަށް  ގައި ބަޔާންކުރާ ފަރާތެއް ހުރި ކަމަށް  )ށ( ނވުަތަ )ނ( 

އެކަށީގެންވާ ހެކި ލިބިފައިވާނަމަ، އެފަރާތެއް ހއަްޔަރުކުރުމަށްޓަކއަި، ކޯޓު  

މއާި، އެކަން ކުރަން އެކަށޭނަ މިންވަރއެްގެ  އެތަނަކަށް ވަނު  ،އަމުރަކާ ނުލއަި

ވަގުތަކަށް އެތަނެއްގައި މޑަުކުރުމުގެ، ނވުަތަ ތިބުމުގެ ބާރު، ފުލުހުންނަށް  

 ލިބިގެންވެއވެެ. 

ވަނުމުގައި،   )މ(   ތަންތަނަށް  އަމއިްލަ  ފުލުހުން  ދަށުން  މއާްދާގެ  ޤާނޫނު މި 

ވަނަ މއާްދާގެ    30ގެ  )ޖިނާއީ އިޖުރާއަތުގެ ޤާނޫނު(    2016/12ނަންބަރު  

އިޖުރާއަތުތަކަށް   ބަޔާންކުރާ  ގައި  )ވ(  އަދި  )އ(،  )ކ(،  )ޅ(،  )ރ(، 

 ޢަމަލުކުރަނވްާނއެވެެ. 

 

 ވަނަ މއާްދާގެ ފަހަތަށް އަންނަނިވި ފަދއަިން މއާްދާއެއް އިތުރުކުރުން.  1-22 ބުނވެިދިޔަ ޤާނޫނުގެ .3

 
ހައްޔރަކުރުުމަށފްަހު  
އމަިއލްަ ތނަްތނަް  
 ބލަައި ފސާކްރުނުް 

( ގެ ދަށުން، އެ މއާްދާގެ )ހ(، )ށ(  އވަނަ މއާްދާގެ ) 22މި ޤާނޫނުގެ  )ހ( . 22-2

ހައްޔަރުކުރާ   ތަނަކުން  އަމިއްލަ  ފަރާތެއް  ބަޔާންކުރާ  ގައި  )ނ(  ނވުަތަ 

ވަނަ    12ވަނަ މއާްދާއާއި    7ވަނަ މއާްދއާާއި    6ޙާލަތުގއަި، މި ޤާނޫނުގެ  

މއާްދާއާއި    14މއާްދއާާއި   ބަޔާންކޮށްފައިވާ    16ވަނަ  މއާްދާގައި  ވަނަ 

އެތަނު ހެކި  އެކަށީގެންވާ  ކުށަކާގުޅޭ  ޤަބޫލުކުރުމަށް  ހުރިކަމަށް  ގައި 

ސަބަބއެވްާނަމަ، އެ އެއްޗެއް ހޯދުމަށްޓަކއަި، އަދި އެކަން ކުރަން އެކަށޭނަ 

ބަލއަި  ގޮތުގެމަތިން  މއާްދާގައިވާ  މި  އެތަނެއް  ވަގުތަކަށް،  މިންވަރއެްގެ 

 ފާސްކުރވެިދާނެއެވެ. 

އަމއިްލަ   )ށ(   ދަށުން  ގެ  )ހ(  މއާްދާގެ  ފާސްކުރވެޭނީ،  މި  ބަލައި  ތަނެއް 

އަންނަނިވި ޙާލަތްތައް ވުޖޫދުގައިވާކަމަށް އެކަށީގެންވާ ސަބަބެއްގެ މައްޗަށް  

ބިނާކޮށް، ކުށުގެ ތުހުމަތުގައިވާ ފަރާތް ހއަްޔަރުކުރި ފުލުހުނގްެ އޮފިސަރަށް  

ރޭންކުން  އޮފިސަރުންގެ  އެގްޒެކެޓިވް  ފުލުހުންގެ  ޙާލަތުގައި،  ޤަބޫލުކުރެވޭ 

 މަތީ ރޭންކއެްގެ އޮފިސަރއެްގެ ހުއްދަ ހޯދުމަށްފަހުގއަވެެ. ފެށިގެން 

އެ ކުށާ ގުޅިގެން ހޯދަން ބޭނނުްވާ ހއެްކެއް އެތަނުގައި ވާކަމަށް   (1)   

 އަދި؛ ޤަބޫލުކުރުމަށް އެކަށީގެންވާ ސަބަބެއް އޮތުން

ގޮތުގައި    (2)    ހެކީގެ  ސާބިތުކުރުމަށްޓަކައި  ކުށް  އެ  ހެއްކަކީ  އެ 

ކަމަށް ޝަރީޢަތަށް   އެއްޗެއް  ބޭނުންތެރވިެދާނެ  ހުށަހެޅުމަށް 

 އަދި؛ ޤަބޫލުކުރުމަށް އެކަށީގެންވާ ސަބަބެއް އޮތުން

ހެކި   (3)    ކުށާގުޅޭ  އެ  ފާސްނުކޮށްފިނަމަ،  ބަލައި  އެވަގުތު  އެތަން 

 ފޮރވުަފާނެ ކަމަށް ނުވަތަ ނައްތާލަފާނެ ކަމަށް ނވުަތަ ނެތިގެން

ހއެްކަށް ބަދަލުގެނެސްދާނެ ކަމަށް ހިނގއަިދާނެ ކަމަށް ނވުަތަ އެ  

 ޤަބޫލުކުރެވޭ އެކަށީގެންވާ ސަބަބެއް އޮތުން. 

ފާސްކުރުމަށް  )ނ(   ބަލައި  އެ  ފާސްކުރަނވްާނީ،  ބލަައި  ދަށުން  މއާްދާގެ  މި 

ބެލުމުގެ  އޮފިސަރުގެ  އެ  ކަނޑއަެޅުމަށްފަހު،  އޮފިސަރަކު  ޒިންމވާާނެ 

 ދަށުންނވެެ.

އެތަނެއްގެ   )ރ(   ފާސްކުރާއިރު  ބަލައި  ތަނެއް  އަމިއްލަ  ދަށުން  މއާްދާގެ  މި 

ވެރިފަރާތް އެތަނުގައި ހުރިނަމަ، އެތަން ބަލައި ފާސްކުރަންވާނީ، އެފަރާތުގެ  

ހާޒިރުގައެވެ. އެތަނުގެ ވެރިފަރާތް އެ ތާނގައި ހާޒިރުވެ ނެތް ޙާލަތއެްގައި  

ލަޙަތު ޙިމާޔަތްކޮށްދވެޭނެ  އެތަން ބަލައި ފާސްކުރަންވާނީ، އެފަރާތުގެ މަޞް

 އެހެން ފަރާތއެްގެ ހާޒިރުގައެވެ. 

އެތަނުގައިވާ   )ބ(   ފާސްކުރެވޭނީ،  ބަލައި  ތަނެއް  އަމއިްލަ  ދަށުން  މއާްދާގެ  މި 

ކަމަށް ބެލވެޭ، މި މއާްދާގެ )ހ( ގައި ބަޔާންކުރާފަދަ ހއެްކެއް ހޯދުމަށްޓަކއަި،  

މިންވަރއެްގެ ވަގުތަކަށެވެ. އަދި އެފަދއަިން ހިންގާ އެކަން ކުރަން އެކަށޭނަ  

 )ހައެއް( ގަޑއިިރަށްވުރެ އިތުރުވެގެންނވުާނެއެވެ.  6ބަލައި ފާސްކުރުމއެް، 

މި މއާްދާގެ )ބ( ގައި ބަޔާންކުރާ ވަގުތަށވްުރެ އިތުރަށް މި މއާްދާގެ ދަށުން  )ޅ(  

އެދޭނަމަ،   ފާސްކުރަން  ބަލައި  ތަނެއް  ކޯޓު އަމއިްލަ  ކުރަނވްާނީ  އެކަން 

 އަމުރަކާ އެކުގައެވެ. 

ފުލުހުންގެ   )ކ(    ފާސްކުރާ  ބަލައި  ތަނެއް  އަމއިްލަ  ދަށުން  މއާްދާގެ  މި 

 އޮފިސަރުންނަށް އަންނަނވިި ކަންކަން ކުރވެިދާނެއެވެ. 

އެތަނުގައި    (1)    އެއްޗެއް  ބޭނުންކުރވެިދާނެ  ގޮތުގައި  ހެކީގެ 

އަދި އެ އެއްޗެއް ފޮރވުުމުގެ ފުރުޞަތު ނވުަތަ  ހުރިކަމަށވްާނަމަ،  

ބަދަލުގެނައުމުގެ   އެއްޗަކަށް  އެ  ނުވަތަ  ފުރުޞަތު  ނއަްތާލުމުގެ 

އެ   ޤަބޫލުކުރވެޭނަމަ،  އޮފިސަރަކަށް  އެ  އޮތްކަމަށް  ފުރުޞަތު 

 ؛އެއްޗެއް ހިފެހެއްޓުން

އަދި/ނުވަތަ   (2)    ފޮޓޯ  އއެްޗެހީގެ  ކަމާބެހޭ  ހުރި  އެތަނުގައި  އެތަނާއި 

 ވީޑިއޯ ނެގުން. 

މި މއާްދާގެ )ކ( އެހެން އޮތްނަމވަެސް، ޑިޕްލޮމެޓިކް އިމްތިޔޒާުގެ ދަށުގައިވާ   )އ(   

ޤާނޫނެއްގެ   އެއްޗެއްސާއި،  ދަށުގައިވާ  އިމްތިޔޒާުގެ  ޤާނޫނީ  އެއްޗއެްސާއި، 

ދަށުން އިމްތިޔާޒު ލިބިގެންވާ އެނޫނވްެސް އެއްޗެހި ހިފެހެއްޓުމުގެ ނވުަތަ އެ  

ބާރު ފުލުހުންނަށް ލިބިގެނެއް  މުގެ  އަދި/ނުވަތަ ވީޑިއޯ ނެގުއެއްޗެހީގެ ފޮޓޯ  

 ނވުެއެވެ. 

މި މއާްދާގެ )ކ( ގެ ދަށުން ހިފަހއަްޓާ މުދަލުގެ އިންވެންޓަރއީެއް، ބަލައި   )ވ(   

ފުލުހުންގެ  ކުރަނވްާނީ،  ފާސްކުރާ އޮފިސަރު އެކުލަވާލަނވްާނެއެވެ. އެކަން 

ވެރިފަރާތް ނެތް  އެހެން އޮފިސަރަކާއި، ތަނުގެ ވެރިފަރާތުގެ ނވުަތަ ތަނުގެ  

ފަރާތއެްގެ  ޙިމާޔަތްކޮށްދވެޭނެ  މަޞްލަޙަތު  ވެރިފަރާތުގެ  ޙާލަތއެްގައި 

ހާޒިރުގައެވެ. އަދި އެ އިނވްެންޓަރީގެ ކޮޕީއެއް، ތަނުގެ ވެރިފަރާތަށް، ނުވަތަ  

އޭނާ ނެތް ޙާލަތެއްގައި ވެރިފަރާތުގެ މަޞްލަޙަތު ޙިމާޔަތްކޮށްދެވޭނެ ފަރާތަށް 

 ވާނއެވެެ. ފުލުހުންގެ އޮފިސަރު ދޭން

ޙަވާލވުެހުރި   )މ(   ފާސްކުރުމާ  ބަލައި  ތަނެއް  އަމިއްލަ  ދަށުން  މއާްދާގެ  މި 

ލިޔުމުން   މަޢުލޫމާތު  ފާސްކުރުމާގުޅޭ  ބަލައި  އެ  އޮފިސަރު،  ފުލުހުންގެ 

ރކެޯޑުކުރަންވާނެއެވެ. އެގޮތުން ރކެޯޑުކުރުމުގައި، ބަލައި ފާސްކުރާ ތަނަށް 

ތިބި މީހުންނއާި، ބަލައި ފާސްކުރުމަށް   ވަން ވަގުތާއި، އެތަނުގައި ހާޒިރވުެ

ބަލައި   އޮފިސަރުންނާއި،  ފާސްކުރި  ބަލައި  އޮފިސަރާއި،  ޒިންމާވި 

ފާސްކުރވެުނީ ކޮން ބާވަތެއްގެ ހއެްކެއް ހޯދަން ކަމއާި، ބަލައި ފާސްކުރެވޭ 

ތަން  ނެގުނު  އެއްޗެއް  އެ  ތަފްޞީލު،  އެއްޗެއްގެ  ކޮންމެ  ނެގޭ  ތަނުން 

 ރަންވާނއެވެެ. އެނގޭނެ ގޮތަށް ބަޔާންކު

މި މއާްދާގެ )މ( ގެ ދަށުން ރކެޑޯުކުރާ މަޢުލޫމާތުގެ ތެރޭގއަި، މި މއާްދާގެ  )ފ(  

ދަށުން ބަލައި ފާސްކުރުމަށް ހއުްދަ ދިން އެގޒްެކެޓިވް އޮފިސަރުގެ ނަމާއި  

މަޤާމާއި އެ ހއުްދަ ދިން ވަގުތއާި، އެ އޮފިސަރު ހއުްދަކޮށްފއަިވާ ބަލައި  

ބަލައި   ރެކޯޑުގައި  އެ  އަދި  ބަޔާންކުރަނވްާނެއެވެ.  ދާއިރާ  ފާސްކުރުމުގެ 

އޮފިސަރު  ދިން  ހއުްދަ  އެކަމަށް  އިތުރުން،  އޮފިސަރުންގެ  ފާސްކުރި 

 ސއޮިކޮށްފައި އޮންނަނވްާނެއވެެ. 

މި މއާްދާގެ )މ( ގައި ބަޔާންކުރާ މަޢުލޫމާތު، އެތަނެއް ބަލައި ފާސްކޮށް   )ދ(  

ތަން   ރެކޑޯުކޮށް  ނިންމއަި،  ލިޔުމުން  ކުރިން  ދިޔުމުގެ  ދޫކޮށް 

 ނިންމަނވްާނއެވެެ. 

 

ވަނަ މއާްދާގެ އަރިމަތީ ސުރުޚީ، އަދި އެ މއާްދާގެ )ހ(، )ށ(، )ނ(، )ރ( އަދި    26 ޤާނޫނުގެ ބުނވެިދިޔަ .4
 .)ބ( އަންނަނިވި ގޮތަށް އިޞްލާޙުކުރުން

 
ބނަްދގުައި  

ބެހެއޓްމުާމދެު ގޮތެއް  
 ނނިްމނުް 

ވަނަ މއާްދާގެ )ހ(، )ށ( ނވުަތަ )ނ( ގެ ދަށުން   22މި ޤާނޫނުގެ   )ހ( . 26

ފަރާތެއް   ހަމަތކަުގެމަތިންތޯ ހައްޔަރުކުރެވޭ  ޤާނޫނީ  ބަންދުކޮށްފއަވިަނީ 

ގިނަވެގެން   ހއަްޔަރުކުރވެޭތާ  އެމީހަކު    48ކަނޑއަެޅުމަށްޓަކައި، 

ކުރިމއަްޗަށް   ފަނޑިޔާރެއްގެ  ތެރޭގައި  ގަޑިއިރުގެ  )ސާޅީސްއަށެއް( 

 ހާޒިރުކުރަނވްާނެއވެެ. 

 

މއާްދއާާއި  ވަނަ    12ވަނަ މއާްދއާާއި    7ވަނަ މއާްދއާާއި    6މި ޤާނޫނުގެ   )ށ( 

ވަނަ މއާްދާގައި ބަޔާންކުރާ ކުށްތައް ފިޔަވައި    16ވަނަ މއާްދާއާއި    14

ތުހުމަތުގައި  ކުރިކަމުގެ  ކުށެއް  އެހެން  ބަޔާންކުރާ  ޤާނޫނުގައި  މި 

ހަމަތކަުގެމަތިންތޯ  ޤާނޫނީ  ބަންދުކޮށްފއަވިަނީ  ފަރާތެއް  ހައްޔަރުކުރެވޭ 

ހއަްޔަރުކުރެވޭތާ އެމީހަކު    24ގިނަވެގެން    ކަނޑއަެޅުމަށްޓަކައި، 

ކުރިމއަްޗަށް   ފަނޑިޔާރެއްގެ  ތެރޭގައި  ގަޑިއިރުގެ  )ސައުވީސް( 

 ހާޒިރުކުރަނވްާނެއވެެ. 

 

މި ޤާނޫނުގައި ބަޔާންކޮށްފައިވާ ކުށެއްގެ ތުހުމަތުގައި ހައްޔަރުކޮށްފއަިވާ   )ނ( 

މީހއެްގެ ބަންދާމެދު ގޮތެއް ނިންމުމަށް އޭނާ ފަނޑިޔާރއެްގެ ކުރިމއަްޗަށް  

ހާޒިރުކުރވެުމާއކެު، އޭނާ ހއަްޔަރުކޮށްފއަވިަނީ ޤާނޫނީ ހަމަތަކުގެ މަތިންތޯ 

ހައްޔަރުކޮށްފައިވަނީ އޭނާ  މއަްޗަށް ކަނޑއަެޅުމުގައި،  އޭނާގެ   

ތުހުމަތުކުރެވޭ ކުށް ކުރިކަމަށް ނވުަތަ ކޮށްފާނެކަމަށް ބެލުމަށް ބުއްދިއަށް  

ޤަބޫލުކުރެވޭ އެކަށީގެންވާ ސަބަބުތަކެއް ހުރެގެންތޯ ބެލުމާއެކު، ފުލުހުން  

ފަނޑިޔާރު  ގޮތުގެމަތިންތޯ  އއެްގޮތްވާ  އިޖުރާއަތުތަކާ  ޢަމަލުކުރަންޖެހޭ 

އަންނަ  އަދި  އޭނާ ބަލަނވްާނއެެވެ.  ވުޖޫދުގައިވާނަމަ،  ޙާލަތްތައް  ނިވި 

 ބަންދުގައި ބެހެއްޓުމަށް ފަނޑިޔާރު އަމުރުކުރަނވްާނެއެވެ. 

 

ޓެރަރޒިަމްގެ ޢަމަލެއް ދުރުނޫން މުސްތަޤުބަލއެްގައި ހިނގާފާނެ   (1)  

ޙާލަތއެްގައި،  ލިބިފއަިވާ  ފުލުހުންނަށް  އިންޓެލިޖެންސް  ކަމުގެ 

ހުއްޓުވުމަށް   ތުހުމަތުގއަިވާ  އެކަން  މަޢުލޫމާތއެް،  ބޭނުންވާ 

ފަރާތަށް ލިބިފއަިވާ ކަމަށް ބެލުމަށް ފުލުހުންގެ ތަޙްޤީޤަށް ހެކި 

 ނުވަތަ ؛ ލިބިފއަވިާނަމަ

 

ޓެރަރޒިަމްގެ ޢަމަލެއް ދުރުނޫން މުސްތަޤުބަލއެްގައި ހިނގާފާނެ   (2)  

ލިބިފއަިވާ   ފުލުހުންނަށް  އިންޓެލިޖެންސް  ޙާލަތއެްގައި، ކަމުގެ 

އަދި އެ ޢަމަލު ރވޭިކަމުގެ ހެކި ލިބެން އޮތީ ކުށުގެ ތުހުމަތުގައިވާ  

ހެކި  ތަޙްޤީޤަށް  ފުލުހުންގެ  ކަމަށް  ސވުާލުކޮށްގެން  މީހާއާ 

 ނުވަތަ ؛ ލިބިފއަވިާނަމަ

 

ޓެރަރޒިަމްގެ   (3)   ދޫކޮށްލއަިފިނަމަ،  މީހާ  ތުހުމަތުގައިވާ  ކުށުގެ 

ހެކި   އެފަދަ ޢަމަލަކާގުޅޭ  ނވުަތަ  ކަމަށް  ފޮރވުަފާނެ 

ނުފޒޫެއް   މީހަކަށް  ދޭންހުރި  ހެކިބަސް  މއަްސަލައެއްގައި 

ފުލުހުންގެ   ބެލުމަށް  ކަމަށް  ކޮށްފާނެ  މަސައްކަތް  ފޯރވުުމަށް 

 ނުވަތަ؛ ތަޙްޤީޤަށް ހެކި ލިބިފއަވިާނަމަ

 
ފުލހުުނގްެ  ކުށުގެ ތުހުމަތުގައިވާ މީހާ ފިލާފާނެ ކަމަށް ބެލުމަށް    (4)  

 ނުވަތަ؛ ތަޙްޤީޤަށް ހެކި ލިބިފއަވިާނަމަ



 

 

 

 

 

 

 9 

 

ދޫކޮށްލއަިފިނަމަ،   (5)   ބަންދުން  މީހާ  ތުހުމަތުގައިވާ  ކުށުގެ 

ކުރިމަތިވެދާނެކަމަށް  ނރުއަްކަލެއް  ސަލާމަތަށް  މުޖުތަމަޢުގެ 

 ބެލުމަށް ފުލުހުންގެ ތަޙްޤީޤަށް ހެކި ލިބިފއަވިާނަމަ. 

 

ބޭނުމަށްޓަކއަި، އެ އަކުރުގައި ބަޔާންކުރާ ޙާލަތްތަކުގެ  މި މއާްދާގެ )ނ( ގެ   )ރ( 

ވަނަ    27ތެރއެިން ޙާލަތެއް އޮތް ކަމަށް ބަޔާންކުރާ، އަދި މި ޤާނޫނުގެ  

( ގެ  )ހ(  ކަންކަން 7މއާްދާގެ  ބަޔާންކުރާ  ނަންބަރުގައި  ވަނަ   )

ފުލުހުންގެ  އެއީ،  ރިޕޯޓެއް  އިންޓެލިޖެންސް  ފުލުހުންގެ  ފުރިހަމވަެފއަިވާ 

 ށް ލިބިފއަވިާ އެކަށީގެންވާ ހއެްކެއް ކަމުގައި ބެލޭނެއެވެ.ތަޙްޤީޤަ

 

ކޯޓުން  )ބ(  ވުޖޫދުގައިވޭތޯ  ޙާލަތެއް  ބަޔާންކުރާ  ގައި  )ނ(  މއާްދާގެ  މި 

މަދަނީ   މިންގަނޑަކީ  ރިޢާޔަތްކުރަނވްާނެ  ކޯޓުން  ކަނޑއަެޅުމުގައި 

ކަންކަމަށް މިންގަނޑެވެ. އެގޮތުން، ކޯޓުން ބަލަނވްާނީ، ފުލުހުން ހުށަހަޅާ  

ވުޖޫދުގައި   ޙާލަތް  އެ  އޮތުން  ވުޖޫދުގައި  ޙާލަތެއް  އެއިން  ބަލާއިރު، 

 ނެތުމަށވްުރެ ގާތްތޯ ބެލުމުގެ މއަްޗަށެވެ. 
 

 .ވަނަ މއާްދާގެ )މ( އަދި )ފ( އަންނަނިވި ގޮތަށް އިޞްލާޙުކުރުން  26 ޤާނޫނުގެ ބުނވެިދިޔަ .5

 
ބަންދުގެ މއުްދަތު  (މ) . 26  މީހެއްގެ  ދަށުން ބަލާ މއަސްަލއަެއްގައި  މި މއާްދާގެ 

ނަމަ، ބަނދްގުެ މއުްދަތު   ފަނޑިޔާރު އިތުރުކޮށްދޭނވްާނީ، ފުރަތމަަ ފަހަރު 

އިތުރުނވުާނެ ގޮތުގެމަތިންނެވެ. އަދި މި މއާްދާގެ  )ހަތއެް( ދވުަހަށްވުރެ    7

ދަށުން މީހއެްގެ ބަންދުގެ މުއްދަތު އެންމެ ގިނަވެގެން އިތުރުކޮށްދވެޭނީ،  

 )ސާދަ( ދވުަހުގެ މއުްދަތަށވެެ.  14ޖުމްލަ 

މި މއާްދާގެ )މ( އެހެން އޮތްނަމވަެސް، ކުށުގެ ތުހުމަތުކުރެވޭ މީހާ އެ  (ފ)  

ހެކި   އެކަށީގެންވާ  މިންވަރަށް  ތުހުމަތުކުރެވޭ  ކުރިކަމަށް  ކުށް 

ލިބިފއަވިާނަމަ، އަދި އޭނާ ބަންދުން ދޫކޮށްލއަިފިނަމަ ޤާނޫނު ނަންބަރު 

ވަނަ މާއްދާގެ )ށ(   60)ޖިނާއީ އިޖުރާއަތުގެ ޤާނޫނު( ގެ    2016/12

( ވަނަ ނަންބަރުގެ ނިޔަލަށް ހުރި 4( ވަނަ ނަންބަރުން ފެށގިެން )1ގެ )

ނަންބަރުތަކުގައި ބަޔާންކުރާ ޙާލަތްތަކުގެ ތެރއެިން ޙާލަތެއް މެދުވެރވިެދާނެ  

ޝަރީޢަތް   އޭނާގެ  ޙާލަތެއްގައި،  ޤަބޫލުކުރވެއިްޖެ  ފަނޑިޔާރަށް  ކަމަށް 

 މުރުކުރަނވްާނެއެވެ.ނިމެންދެން އޭނާ ބަންދުގައި ބަހައްޓަން ފަނޑިޔާރު އަ
 

 ވަނަ މއާްދާގެ )ފ( ގެ ފަހަތަށް އަންނަނިވި ފަދއަިން ހަތަރު އަކުރު އިތުރުކުރުން.   26 ޤާނޫނުގެ ބުނވެިދިޔަ .6

 
މި މއާްދާގެ )ފ( ގައި ބަޔާންކުރާ ޙާލަތުގައި، ކުށުގެ ތުހުމަތުގައިވާ ފަރާތް   )ދ( . 26 

އެ ކުށް ކުރިކަމަށް ތުހުމަތުކުރެވޭ މިންވަރަށް އެކަށީގެންވާ ހެކި ލިބިފައި 

)ޖިނާއީ އިޖުރާއަތުގެ    2016/12ޤާނޫނު ނަންބަރު  ނެތް ޙާލަތއެްގައި،  

ންބަރުން ފެށިގެން ( ވަނަ ނ1ަވަނަ މއާްދާގެ )ށ( ގެ )  60ގެ  ޤާނޫނު(  

ބަޔާންކުރާ  4) ނަންބަރުތަކުގައި  ހުރި  ނިޔަލަށް  ނަންބަރުގެ  ވަނަ   )

އެ   މއަްޗަށް  އޭނާގެ  އަދި  އޮތްނަމަ،  ސަބަބެއް  ތެރއެިން  ސަބަބުތަކުގެ 

ހެކި   މިންވަރެއްގެ  ކޮންމވެެސް  ތުހުމަތުކުރެވޭ  މއަްސަލައިގައި 

ޤާނޫނުގެ   އެ  ބަޔާން  59ހުރއެްޖެނަމަ،  މއާްދާގައި  ކޮށްފައިވާ  ވަނަ 

ރިޢާޔަތްކޮށް،   ފަނޑިޔާރު  ދވުަހަށްވުރެ    15ކަންކަމަށް  )ފަނަރަ( 

ބެހެއްޓުމަށް  ބަންދުގައި  އޭނާ  ގޮތުގެމަތިން  އިތުރުނވުާނެ 

 އަމުރުކުރވެިދާނެއވެެ. 

 

އެ   (ތ)  ގައި ބަޔާންކުރާ މއުްދަތު ހަމވަުމަށްފަހުގއަވިެސް  މި މއާްދާގެ )ދ( 

ދަށުން   ބެހެއްޓުމަށް މއާްދާގެ  ބަންދުގައި  އިތުރަށް  މީހާ،  ބަންދުކުރެވޭ 

ފުލުހުން ބޭނުންނަމަ، އެ މއުްދަތު ހަމވަުމުގެ ކުރިން އޭނާ ފަނޑިޔާރެއްގެ  

ހާޒިރުކުރުމުން ބަންދުގައި    ، ކުރިމއަްޗަށް  އޭނާ  މއުްދަތަކަށް  އިތުރު 

ލިބިގެންވެއވެެ.   ފަނޑިޔާރަށް  އިޚްތިޔާރު  ދިނުމުގެ  ހއުްދަ  ބެހެއްޓުމުގެ 

އެކަށީގެންވާ މިންވަރެއްގެ    ހެންނަމވަެސް، އޭނާއާ އެއެ ގުޅުވއަިދޭ  ކުށާ 

އިތުރުކޮށްދޭ   އެފަދއަިން  ލިބިފއަިނވުާނަމަ،  އެހާތަނަށވްެސް  ހއެްކެއް 

 )ފަނަރަ( ދވުަހަށވްުރެ އިތުރުވެގެންނުވާނެއެވެ.  15މއުްދަތު، 

 

އޭނާ   (ލ)  އތޮްނަމވަެސް،  އެހެން  )ތ(  މއާްދާގެ  ބަންދުކޮށްފއަވިަނިކޮށް،  މި 

ހެކި   އެކަށީގެންވާ  މިނވްަރަށް  ތުހުމަތުކުރެވޭ  ކުރިކަމަށް  ކުށް  އެ  އޭނާ 

)ފަނަރަ( ދވުަހަށވްުރެ ދިގު މއުްދަތަކަށް، ނުވަތަ    15ލިބއިްޖެނަމަ، އޭނާ  

ފަނޑިޔާރު  ބެހެއްޓުމަށް  ބަންދުގައި  ނިމެންދެން  ޝަރީޢަތް 

 އަމުރުކުރަނވްާނެއވެެ. 

 

ނިމެންދެން   )ގ(   ޝަރީޢަތް  ދަށުން  ގެ  )ލ(  ނވުަތަ  )ފ(  މއާްދާގެ  މި 

)ޖިނއާީ   2016/12ޤާނޫނު ނަންބަރު  ބަންދުކޮށްފއަިވާ މީހއެްގެ މައްޗަށް  

ވަނަ މއާްދާގެ )ވ( އެއް ނުހިނގާނެއެވެ.    60ގެ  އިޖުރާއަތުގެ ޤާނޫނު(  

ބަހައްޓަންޖެހޭ އެހެންނަމވަެސް، އޭނާ ޝަރީޢަތް ނިމެންދެން ބނަްދުގައި  

ސަބަބެއް ނެތްކަމަށް އަދި އޭނާ ބަންދުން ދޫކޮށްލއަިފިނަމަ، މުޖުތަމަޢުގެ 

ކަމަށް،   ނެތް  ފުރުޞަތެއް  ކުރިމަތވިުމުގެ  ނުރއަްކަލެއް  ސަލާމަތަށް 

ޕްރޮސިކއިުޓަރ   ރިޢާޔަތްކުރާއިރު،  ކަންކަމަށް  އެންމެހައި  މއަްސަލައިގެ 

ޝަރީ އޭނާ  ހިނދއެްގައި،  ފެނއިްޖެ  ނިމެންދެން  ޖެނެރަލަށް  ޢަތް 

ބަންދުކޮށްފައި ބެހެއްޓުމަށް ކޮށްފއަިވާ އަމުރު ބާޠިލުކުރުމަށް އެދި ކޯޓަށް  

 ހުށަހެޅުމަކަށް މި މއާްދާ ހުރަހއެްނާޅައެވެ. 
 

  ގެ )ރ( އަންނަނިވި ގޮތަށް އިޞްލާޙުކުރުން. ވަނަ މއާްދާ 1-28ބުނވެިދިޔަ ޤާނޫނުގެ  .7

 
މި މއާްދާގެ )ހ( އަދި )ށ( ގައި އެހެން ބަޔާންކޮށްފައވިީނަމވަެސް، އެ   (ރ) . 28-1 

ދެ އަކުރުގައި ބަޔާންކުރާ މީހއެްގެ މައްޗަށް ތުހުމަތުކުރވެިފއަިވާ ކުށާއި 

މއުްދަތުގެ   ބަޔާންކުރާ  އަކުރުގައި  ދެ  އެ  އެއީ  ބާވަތުން،  މއަްސަލައިގެ 

ފުރިހަމަކުރވެިދާނެ ތަޙްޤީޤު  މައްސަލައިގެ  އެ  މއަްސަލައެއް   ތެރޭގައި 

ފުރިހަމަކުރުމަށްޓަކައި   ތަޙްޤީޤު  މައްސަލއަިގެ  އެ  ކަމުގއަިނުވާނަމަ، 

ޕްރޮސިކއިުޓަރ   ބަޔާންކޮށް  ސަބަބު  އެދި  އިތުރުކޮށްދިނުމަށް  މއުްދަތު 

ޖެނެރަލަށް ހުށަހެޅިދާނއެެވެ. އެހެންނަމވަެސް، އެފަދއަިން ޕްރޮސިކއިުޓަރ  

މއާްދާ މި  މއުްދަތު،  އިތުރުކޮށްދޭ  ދަށުން  ޖެނެރަލް  ގެ  )ހ(   45ގެ 

)ސާޅީސްފަހއެް( ދވުަހަށވްުރެ އިތުރުވެގެންނވުާނެއެވެ. އަދި މި މއާްދާގެ 

( ދވުަހަށވްުރެ  ހއެް)ހަތްދިހަފަ  75)ށ( ގެ ދަށުން އިތުރުކޮށްދޭ މއުްދަތު،  

 އިތުރުވެގެންނވުާނެއވެެ. 

 
 އަންނަނިވި ފަދއަިން ފަސް އަކުރު އިތުރުކުރުން. ގެ )ޅ( ގެ ފަހަތަށް  ވަނަ މއާްދާ 1-28ބުނވެިދިޔަ ޤާނޫނުގެ  .8

 
އެ   ( ކ) . 28-1  މއުްދަތުގައވިެސް  އިތުރުކޮށްދޭ  ދަށުން  ގެ  )ރ(  މއާްދާގެ  މި 

އެފަދއަިން   އަދި  ފުރިހަމަކުރވެިފއަިނވުާނަމަ،  ތަޙްޤީޤު  މއަްސަލައިގެ 

ކަމެއް   ބާރުނުފޯރުވޭ  ފުލުހުންގެ  ފުރިހަމަކުރވެިފއަިނުވަނީ  ތަޙްޤީޤު 

މެދުވެރވިުމުގެ ސަބަބުން ކަމުގައވިާނަމަ، އިތުރު އެއް ފަހަރު އެ މއުްދަތު  

އިތުރުކޮށްދިނުމަށް އެދި ޕްރޮސިކިއުޓަރ ޖެނެރަލަށް ހުށަހެޅިދާނއެެވެ. އަދި  

ސަބަބަށް  ފުރިހަމަކުރވެިފއަިނުވާ  ތަޙްޤީޤު  މއަްސަލައިގެ  އެ  އެފަދއަިން 

އިތުރު  15ރިޢާޔަތްކޮށް،   ދވުަހަށވްުރެ  ގޮތުގެމަތިން  )ފަނަރަ(  ނުވާނެ 

 ޕްރޮސކިިއުޓަރ ޖެނެރަލަށް އެ މއުްދަތު އިތުރުކޮށްދވެިދާނެއވެެ. 

އިތުރުކޮށްދޭ   ( އ)   މއުްދަތު  ތަޙްޤީޤުކުރުމުގެ  ދަށުން  ގެ  )ކ(  މއާްދާގެ  މި 

ގައި   )ޅ(  މއާްދާގެ  މި  ގުޅޭގޮތުން  އުފުލުމާ  ދަޢުވާ  ޙާލަތުގައިވެސް، 

 އވެެ. ބަޔާންކުރާ މއުްދަތާއި އިޖުރާއަތު ހިނގާނެ

މި މއާްދާގެ )ކ( އަދި )އ( ގައި ބަޔާންކުރާ މއުްދަތުތަކުގައި މި މއާްދާގެ   ( ވ)  

ފުރިހަމަކޮށް   ތަޙްޤީޤު  މީހއެްގެ  ބަޔާންކުރާ  ގައި  )ށ(  ނވުަތަ  )ހ( 

އެމީހއެްގެ މައްޗަށް ދަޢުވާ އުފުލާފއަިނވުާނަމަ، މި މއާްދާގެ )މ( ގައި  

ދަޢުވާ  މައްޗަށް  އޭނާގެ  މެނުވީ  ޙާލަތުގައި  ބަޔާންކުރާ 

 .  ލއަިގެންނުވާނެއެވެއުފު

މި މއާްދާގެ )ކ( އަދި )އ( ގައި ބަޔާންކުރާ މއުްދަތުތަކުގައި މި މއާްދާގެ   )މ(  

ފުރިހަމަކޮށް   ތަޙްޤީޤު  މީހއެްގެ  ބަޔާންކުރާ  ގައި  )ށ(  ނވުަތަ  )ހ( 

އެމީހަކާމެދު  އުފުލާފއަިނވުިނަމވަެސް،  ދަޢުވާ  މައްޗަށް  އެމީހއެްގެ 

އެ  ލިބއިްޖެނަމަ،  ހެކި  އާ  މައްސަލއަިގައި  ތުހުމަތުކުރވެިފއަިވާ 

ތުހުމަތުކުރެވޭ  ކުށުގެ  ތަޙްޤީޤުކުރުމަށްފަހުގައި  އަލުން  މއަްސަލައެއް 

 ފަރާތުގެ މއަްޗަށް ދަޢުވާ އުފުލުމަކަށް މި މއާްދާ ހުރަހެއްނާޅއަވެެ. 

ތަޙްޤީޤުކުރުމަށްފަހު ދޢަުވާ އުފުލާ މި މއާްދާގެ )މ( ގެ ދަށުން އަލުން   )ފ(  

ތަޙްޤީޤުކޮށް  މައްސަލަ  ތުހުމަތުކުރެވޭ  މައްޗަށް  އެފަރާތުގެ  ޙާލަތުގއަި، 

ގުޅޭގޮތުން މި މއާްދާގެ )ހ( އިން ފެށިގެން )ޅ( ގެ   ދަޢުވާ އުފުލުމާ 

އިޖުރއާަތުތައް   މއުްދަތުތަކާއި  ބަޔާންކުރާ  އަކުރުތަކުގައި  ހުރި  ނިޔަލަށް 

 ހިނގާނއެވެެ. 

 
 ގެ )ރ( އަންނަނިވި ގޮތަށް އިޞްލާޙުކުރުން. ވަނަ މއާްދާ 4-28ވިދިޔަ ޤާނޫނުގެ ބުނެ .9

 
ޢަމަލެއް   (ރ) . 28-4  ޓެރަރޒިަމްގެ  އޮތްނަމވަެސް،  އެހެން  )ހ(  މއާްދާގެ  މި 

ގުޅިގެން  ހިނގުމާ  ޢަމަލެއް  ޓެރަރޒިަމްގެ  ނވުަތަ  ހުއްޓވުުމަށްޓަކައި 

 ދވިެހިހިންގަންޖެހޭ ޖިނާއީ ތަޙްޤީޤުތކަާގުޅޭ އެންމެހައި ކަންކަން ކުރާނީ،  

ކުށުގެޚިދުމަތު  ފުލުހުންގެ ތަޙްޤީޤަށްޓަކައި  އެގޮތުން،  ވެށި    ންނެވެ. 

އެނޫނވްެސް   ރައްކާތެރިކުރުމާއި،  ހެކި  ހޯދުމާއި  ހެކި  ރއަްކާތެރިކުރުމާއި 

ގޮތުގެމަތިން   ޤާނޫނުގައިވާ  ހައިސިއްޔަތުން  އިދާރއާއެްގެ  ތަޙްޤީޤީ  

ފިޔަވަޅުތައް،   ން ޚިދުމަތު  ފުލުހުންގެ   ދވިެހިއަޅަންޖެހޭ 

 އަޅަމުންގެންދިޔުމަކަށް މި މާއްދާ ހުރަހއެް ނާޅއަވެެ. 
 

 ގެ ފަހަތަށް އަންނަނިވި ފަދއަިން މއާްދާއެއް އިތުރުކުރުން.ވަނަ މއާްދާ 4-28 ޤާނޫނުގެ ބުނވެިދިޔަ .10

 
ޖނިާއި އިޖރުާއަތުގެ  

ޤނާނޫަށް  
 ޢަމލަކުރުނަްޖެހޭ ޙލާަތު 

މި ޤާނޫނުގައި ބަޔާންކޮށްފައިވާ ކުށަކާ ގުޅޭގޮތުން ތަޙްޤީޤު ހިންގުމުގައާއި، މީހުން  . 28-5

ޤާނޫނުގައި   މި  ގުޅޭގޮތުން  ދަޢވުއާުފުލުމާ  ބަންދުކުރުމާއި،  ހއަްޔަރުކޮށް 

ބަޔާންކޮށްފއަިނުވާ   މއުްދަތުތަކެއް  ނވުަތަ  އިޖުރާއަތުތަކެއް  ވަކި  ކަނޑއަެޅިގެން 

)ޖިނާއީ އިޖުރާއަތުގެ    2016/12ޤާނޫނު ނަންބަރު  ކަންކަމުގެ މައްޗަށް ހިނގާނީ  

 ޤާނޫނު( ގއަި ބަޔާންކުރާ މުއްދަތުތަކާއި އިޖުރާއަތުތަކެވެ. 
 

 އަންނަނިވި ގޮތަށް އިޞްލާޙުކުރުން. ވަނަ މއާްދާ 45ބުނވެިދިޔަ ޤާނޫނުގެ  .11

 
ތުހުމތަކުރުެވޭ  

ކުޑކަުދނިގްެ މައްޗަށް  
މނޮޓިރަކޮށް  

ކނޮޓްްރލޯކްރުމުުގެ  
 ފިޔވަަޅު ހނިގްނުް 

ފަރާތަކީ   . 45 ތުހމުތަކުުރެވޭ  ދަށުން  ޤާނޫނުގެ  ނުފުރޭ    18މި  އަހަރު  )އަށާރަ( 

ވީނަމވަެސް ކަމުގައި  ކުއްޖަކަށް    ، ކޑުަކުއްޖެއް  އަހަރު    15އެ  )ފަނަރަ( 

ބަޔާންކޮށްފއަިވާ   ޤާނޫނުގައި  މި  މއަްޗަށް  ކުއްޖެއްގެ  އެ  ފުރިފއަވިާނަމަ، 

 ށް ކޮންޓްރޯލްކުރުމުގެ ފޔިަވަޅުތައް ހިންގޭނެއެވެ. މޮނިޓަރކޮ
 

 ބުނވެިދިޔަ ޤާނޫނުގެ އަށްވަނަ ބާބު އަންނަނިވި ގޮތަށް އިޞްލާޙުކުރުން. .12

 

 އަށްވަނަ ބާބު 
 އަނބރުާ އަނންަ ހަނގުރމާަވރެިންނގާުޅޭ ޚއާޞްަ އިޖުރއާަތުތއަް 

 

 އނަބރުާ އނަންަ 
ހނަގރުާމވަރެނިްގެ  

ބާބގުއަިވާ  މި   މައްޗަށް 
 އުސލޫުތައް 
 ހނިގނުް 

ބައިވެރވިުމަށްފަހު  )ހ( . 60-3 ހަނގުރާމައެއްގައި  ހިނގާ  ބޭރުގައި  ދވިެހިރއާްޖއެިން 

ސަރަޙއަްދަކަށް   ހަނގުރާމަވެރި  ބޭރުގެ  ދވިެހިރާއްޖއެިން  ނވުަތަ 

ހަނގުރާމަވެރިންނާމެދު  އަންނަ  ދވިެހރިއާްޖއެަށް  އަނބުރާ  ދިޔުމަށްފަހު 

އެއްގޮތްވާ   އުސޫލުތަކާ  ބަޔާންކުރާ  ބާބުގައި  މި  ޢަމަލުކުރާނީ، 

 ތުގެމަތިންނވެެ. ގޮ

 

އަންނަނިވި   )ށ(  އެވަނީ،  ބުނެފައި  ކަމަށް  "ހަނގުރާމަވެރިން"  ބާބުގައި  މި 

ދާ   ދޫކޮށް  ދވިެހިރާއްޖެ  މަޤްޞަދަކަށްޓަކައި  ތެރއެިން  މަޤްޞަދުތަކުގެ 

 ފަރާތްތަކަށވެެ. 

 

އެފަދަ   (1)   ނވުަތަ  ޖަމާޢަތަކުން  ޓެރަރިސްޓް  ޤއަުމެއްގައި  ބޭރު 

ހިނގްާ  ޖަމާޢަތަކަށް   ޓެރަރިސްޓުން  ނިސްބަތްނވުާ 

 ؛ހަނގުރާމއަެއްގއަި ބައިވެރިވުމަށް

 

ނުވަތަ   (2)   ރވޭުމަށް،  ހިންގަން  ޢަމަލުތައް  ޓެރަރޒިަމްގެ 
ތއަްޔާރުވުމަށް، ނވުަތަ އެފަދަ ޢަމަލު ހިންގުމުގައި ބައިވެރިވުމަށް 

 ؛ނވުަތަ އެހީތެރވިުމަށް

 
ހިމެނޭގޮތަށް    (3)   ޢަމަލުތައް ހަނގުރާމަކުރުން  ޓެރަރޒިަމްގެ 

 ހިންގުމަށް ތަމްރީނު ފޯރުކޮށްދނިުމަށް ނވުަތަ ލިބިގަތުމަށް.

 

މި  )ނ(  ފަރާތްތަކަކީ  އަންނަނިވި  ހިނދަކު،  ސާބިތުނުވާހާ  ގޮތަކަށް  އެނޫން 

ބާބުގެ އަދި މި ޤާނޫނުގެ ނވުވަަނަ ބާބުގެ ބޭނުމަށްޓަކައި ހަނގުރާމަވެރިން 

 ކަމުގައި ބެލޭނެއވެެ. 

 

ހަނގުރާމއަެއްގައި    (1)   ހިނގާ  ބޭރުގައި  ދވިެހިރއާްޖއެިން 

ބއަިވެރިވުމަށްފަހު ނވުަތަ ދވިެހިރއާްޖއެިން ބޭރުގެ ހަނގުރާމަވެރި 

ސަރަޙައްދަކަށް ދިޔުމަށްފަހު އަނބުރާ ދވިެހިރއާްޖއެަށް އަންނަ 

އަންނަ  ސަރަޙައްދަކުން  އެފަދަ  އެމީހުންނާއެކު  ފަރާތްތަކއާި، 

 ؛ބަރުން އެމީހުންގެ ޢާއިލާގެ މެން

 

ހަނގުރާމވަެރި ސަރަޙައްދެއް ހިމެނޭ ޤައުމަކަށް ނވުަތަ އެފަދަ   (2)  

ހަނގުރާމަވެރި  ދވެޭނެ،  އެއްގަމުމަގުން  ސަރަޙައްދަކަށް 

ސަރަޙއަްދު ނިސްބަތްވާ ޤއަުމާ އިނވްެގެންވާ އެހެން ޤައުމަކަށް 

މަޑުކޮށްފައިވާ   ތަނއެްގައި  އެފަދަ  އެފަރާތުން  ދިޔުމަށްފަހު، 

 ؛ދެވޭ ފަރާތްތއަްޞައްޙަ ސަބަބެއް ބަޔާންކޮށްނު

 

( ވަނަ ނަންބަރުގައި ބަޔާންކުރާ ފަދަ ތަނަކަށް 2މި އަކުރުގެ )  (3)  

ހުރުމއާކެު،   ސަބަބުތައް  އެހެން  ޤަބޫލުކުރެވޭ  ކަމަށް  ދިޔަ 

އެފަރާތުގެ ރަސްމީ ޓްރެވަލް ޑޮކއިުމަންޓެއް ނެތުން ނުވަތަ އެފަދަ 

ހަމަވުމަށްފަހުގއަވިެސް އެ ޑޮކއިުމަންޓް ޑޮކއިުމަންޓެއްގެ މއުްދަތު  

 އާކޮށްފއަިނުވުން ނވުަތަ އެކަން ރިޕޯޓްކޮށްފއަިނވުުން. 

 

މި މއާްދާގެ )ނ( ގެ ބޭނުމަށްޓަކއަި، ހަނގުރާމަވެރިންގެ މާނައިގެ ތެރޭގައި   )ރ( 

 )ފަނަރަ( އަހަރށަވްުރެ ދަށުގެ ކުދިންނެއް ނުހިމެނއެވެެ.  15މުރުން ޢު

 

އނަންަ  އނަބރުާ  
ހނަގރުާމވަރެނިންމާެދު  

 ފިޔވަަޅއުެޅނުް 

ޤާނޫނުގެ   )ހ( . 60-4 ހަނގުރާމވަެރިޔަކު    3-60މި  ބަޔާންކުރާ  މއާްދާގައި  ވަނަ 

ބައިވެރވިުމަށްފަހު  ހަނގުރާމައެއްގައި  ހިނގާ  ބޭރުގައި  ދވިެހިރއާްޖއެިން 

ސަރަޙއަްދަކަށް   ހަނގުރާމަވެރި  ބޭރުގެ  ދވިެހިރާއްޖއެިން  ނވުަތަ 

ދިޔުމަށްފަހު ދވިެހިރއާްޖއެަށް އެނބުރި އަތުވެއްޖެނަމަ، އެފަދަ ފަރާތަކާމެދު 

 ވި ފިޔަވަޅުތަކުގެ ތެރެއިން ފިޔވަަޅެއް އަޅަނވްާނެއވެެ. އަންނަނި

 
ވަނަ މާއްދާގެ ދަށުން ހއަްޔަރުކުރުމއާެކު، މި   22މި ޤާނޫނުގެ    (1)  

 ނުވަތަ؛ ވަނަ މއާްދާގެ ދަށުން ބަންދުކުރުން 26ޤާނޫނުގެ 

 
މޮނިޓަރކޮށް   (2)   ބަޔާންކުރާ  ބާބުގައި  ހވަަނަ  ޤާނޫނުގެ  މި 

 ނުވަތަ ؛ ކޮންޓްރޯލްކުރުމުގެ ފިޔަވަޅުތައް ހިންގުން

 
ރީހެބިލިޓޭޝަން   (3)   ދަށުން  ބާބުގެ  ނވުވަަނަ  ޤާނޫނުގެ  މި 

 ނުވަތަ ؛ ޕްރޮގްރާމެއްގއަި ބައިވެރިވާން ލޒާިމުކުރުން

 ވަނަ މާއްދާގެ ދަށުން ބަންދުކުރުން. 6-60މި ޤާނޫނުގެ   (4)   

ބަޔާންކުރާ ޙާލަތުގައި މެނވުީ، މި މއާްދާގެ )ހ( މި މއާްދާގެ )ރ( ގައި   )ށ( 

( ވަނަ ނަންބަރުން ފެށިގެން  1ގައި ބަޔާންކުރާ ފަރާތަކާމެދު އެ އަކުރުގެ )

( ވަނަ ނަންބަރުގެ ނިޔަލަށް ބަޔާންކޮށްފއަިވާ ފިޔަވަޅުތަކުގެ ތެރއެިން، 4)

 އއެް ފިޔަވަޅަށްވުރެ ގިނަ ފިޔަވަޅު އެޅިދާނެއެވެ. 

 

( ވަނަ 1މއާްދާގެ )ހ( ގައި ބަޔާންކުރާ ފަރާތަކާމެދު އެ އަކުރުގެ )މި   )ނ( 

ނަންބަރުގައި ބަޔާންކުރާ ފިޔަވަޅު އަޅަނވްާނީ، އެފަރާތަކީ މި ޤާނޫނުގައި  

އެފަދަ  ނުވަތަ  ކަމުގައި  ފަރާތެއް  ކުރި  ކުށެއް  ޓެރަރޒިަމްގެ  ބަޔާންކުރާ 

 މައެވެ. ކުށއެް ކުރުމުގއަި ބައިވެރިވި ފަރާތެއް ކަމުގައި ބެލވެޭނަ

 

( ވަނަ 4މި މއާްދާގެ )ހ( ގައި ބަޔާންކުރާ ފަރާތަކާމެދު އެ އަކުރުގެ ) )ރ( 

ވަނަ   6-60ނަންބަރުގއަި ބަޔާންކުރާ ފިޔަވަޅު އަޅަންވާނީ، މި ޤާނޫނުގެ  

މއާްދާގައި ބަޔާންކުރާ ޙާލަތުގައެވެ. އަދި އެފަދަ ފަރާތަކާމެދު އެ އަކުރުގެ 

(  1ފޔިަވަޅު އަޅާ ޙާލަތުގައި، އެ އަކުރުގެ )( ވަނަ ނަންބަރުގެ ދަށުން  4)

އެފަރާތަކާމެދު  ފިޔވަަޅެއް  ބަޔާންކުރާ  ނަންބަރުގައި  ވަނަ 

 އަޅައިގެންނވުާނެއެވެ. 

 

) )ބ(  އަކުރުގެ  އެ  ފަރާތއެް،  ބަޔާންކުރާ  ގައި  )ހ(  މއާްދާގެ  ވަނަ 1މި   )

ނިންމއަިފިނަމަ، އެފަރާތެއް  ނަންބަރުގެ ދަށުން ހައްޔަރުކޮށް ބަންދުކުރަން  

ބަންދުގައި ބަހައްޓަނވްާނީ، ކުށުގެ ތުހުމަތުގައިވާ ފަރާތްތައް ބަންދުކުރުމަށް 

)ދވިެހިރއާްޖޭގެ ޖަލުތަކާއި ޕެރޯލްގެ ޤާނޫނު(   2013/14ޤާނޫނު ނަންބަރު  

ރިމާންޑް  ނުވަތަ  ކަސްޓޯޑއިަލް  ކަނޑައަޅާފއަިވާ  ގޮތުގެމަތިން  ގައިވާ 

 ޖަލއެްގައެވެ. 

 
( ވަނަ ނަންބަރުގައި ބަޔާންކުރާ ފަރާތެއް ކޯޓު  1މި މއާްދާގެ )ހ( ގެ ) )ޅ( 

އަމުރެއްގެ ދަށުން ބަންދުކުރާ ޙާލަތުގއަި ފިޔަވައި އެނޫން ޙާލަތްތަކުގައި،  

  48މި މއާްދާގެ )ބ( ގައި ބަޔާންކުރާ ތަނއެްގައި ބަންދުގައި ބެހެއްޓޭނީ،  

 )ސާޅީސްއަށެއް( ގަޑިއިރުވަންދެނވެެ. 

 

( ގެ ދަށުން ބަންދުކޮށްފއަިވާ ފަރާތެއްގެ ބަންދާމެދު ގޮތެއް ޅމއާްދާގެ )މި   )ކ(  

ކަނޑއަެޅުމަށްޓަކައި، އެ އަކުރުގައި ބަޔާންކުރާ މއުްދަތު ހަމވަުމުގެ ކުރިން 

 އޭނާ ފަނޑިޔާރެއްގެ ކުރިމައްޗަށް ހާޒިރުކުރަނވްާނެއެވެ. 

 

ދަށުން ފަނޑިޔާރއެްގެ   )އ(   ގެ  ހާޒިރުކުރެވޭ  މި މއާްދާގެ )ކ(  ކުރިމއަްޗަށް 

ޤާނޫނުގެ   މި  މއަްޗަށް،  ބަޔާންކުރާ    26މީހުންގެ  މއާްދާގައި  ވަނަ 

 އުސޫލުތައް ހިނގާނެއވެެ. 

 

މި މއާްދާގެ )ހ( ގައި ބަޔާންކުރާ ފަރާތަކާމެދު އެ އަކުރުގައި ބަޔާންކުރާ  )ވ(  

ފަރާތެއް  ފިޔވަަޅުތަކުގެ ތެރއެިން ފިޔަވަޅެއް އެޅުމުގެ އިތުރުން، އެފަދަ  

ޑީ އިންޓެލިޖެންސް  އެފަރާތަކާގުޅޭ  އއަުމާއެކު،  ބްރީފިންގ -ދވިެހިރއާްޖެ 

 އެއް ފުލުހުން ހަދަނވްާނއެވެެ. 

 

  ހނަގރުާމވަރެި 
  ސރަަޙއަްދގުައި 

  ކުދނިގްެ   އުފނަވްާ 
  އުފނަވްނުް 

 ރަޖިސޓްރަކީރުނުް 

ސަރަޙއަްދެއްގައި   )ހ( . 60-5 އުފަނވްެފައިވާ ހަނގުރާމވަެރި  ދވިެހިރައްޔިތުންނަށް 

ކުދިންގެ އުފަނވްުން، ކަމާބެހޭ ޤާނޫނުގައިވާ ގޮތުގެމަތިން ދިވެހިރއާްޖޭގައި  

ރަޖިސްޓަރީކޮށްފއަިނވުާނަމަ، އެކުދިން ދވިެހިރއާްޖެއަށް އަނބުރާ އއަުމުގެ  

ދވިެހިރއާްޖޭގައި   އުފަނވްުން  އެކުދިންގެ  ކުރިން، 

 ރަޖިސްޓަރީކުރަނވްާނެއެވެ. 

 

އުފަނވްުން ހަ )ށ(  ކުއްޖެއްގެ  އުފަނވްެފައިވާ  ސަރަޙއަްދެއްގައި  ނގުރާމވަެރި 

ލިޔކެިޔުން  ބަޔާންކުރާ  ޤާނޫނުގައި  ކަމާބެހޭ  ރަޖިސްޓަރީކުރުމަށް 

ހުށަހަޅާފއަިނވުާނަމަ، އެ ކއުްޖެއްގެ އުފަންވުން ރަޖިސްޓަރީކޮށްދވެޭނީ، އެ  

ން އެއް ފަރާތް ކުއްޖަކީ، އެ ކއުްޖެއްގެ މއަިންބަފއަިން ނވުަތަ އޭގެ ތެރއެި

ގޮތެއް   ދަރއިކަުކަމާމެދު  އުފަން  ރއަްޔިތަކަށް  ދވިެހި  ބުނާ  ކަމަށް 

މައްސަލަ  ކޯޓަށް  ގޮތުގެމަތިން  މއާްދާގައިވާ  މި  ކަނޑއަެޅުމަށްޓަކައި، 

އުފަންވުމާމެދު ކއުްޖެއްގެ  އެ  ގޮތެއް    ހުށަހަޅއަި،  ކޯޓުން 

 ކަނޑއަެޅުމުންނެވެ. 

 

 މައްސަލަ ހުށަހަޅާނީ، އެ ކުއްޖާގެ  މި މއާްދާގެ )ށ( ގެ ދަށުން ކޯޓަށް )ނ( 

ބެލެނވިެރިޔާ، ނވުަތަ ބެލެނިވެރިޔާ ޕވަަރ އޮފް އެޓަރނއީެއް މެދވުެރިކޮށް 

 ކަނޑައަޅާ ފަރާތަކުންނެވެ. 

 

އެ   )ރ(  މއަްސަލައެއްގައި،  ހުށަހެޅޭ  ކޯޓަށް  ދަށުން  ގެ  )ށ(  މއާްދާގެ  މި 

މައިންބަފއަިން ނވުަތަ އޭގެ  މައްސަލަ ނިސްބަތްވާ ކުއްޖކަީ، އެ ކއުްޖެއްގެ  

އުފަން  ރއަްޔިތަކަށް  ދވިެހި  ބުނާ  ކަމަށް  ފަރާތް  އެއް  ތެރއެިން 

ދަރއިކަުކަމާމެދު ގޮތެއް ކަނޑައެޅުމަށްޓަކައި ހުށަހެޅޭ އަންނަނިވި ބާވަތުގެ  

 ހއެްކަކީ ޝަރީޢަތަށް ޤަބޫލުކުރެވޭނެ ހެކި ކަމުގައި ބަލަނވްާނެއވެެ. 

 

އިލާއި ކއުްޖާގެ މަންމަ ކަމަށް ބުނާ ކއުްޖާގެ ޑީ.އެން.އޭ ޕްރޮފަ  (1)  

މެޓަރނިޓީ  ހަދާފއަިވާ  އަޅައިކިޔައި  ޑީ.އެން.އޭއާ  ފަރާތުގެ 

 ނުވަތަ؛ ޑީ.އެން.އޭ އެނަލިސިސް 

 

ބުނާ   (2)   ކަމަށް  ބއަްޕަ  ޕްރޮފައިލާއި ކއުްޖާގެ  ޑީ.އެން.އޭ  ކއުްޖާގެ 

ޕެޓަރނިޓީ  ހަދާފައިވާ  އަޅައިކިޔައި  ޑީ.އެން.އޭއާ  ފަރާތުގެ 

 ނުވަތަ؛ ޑީ.އެން.އޭ އެނަލިސިސް 

 

ކއުްޖާގެ މަންމަ އަދި ބއަްޕަ ކަމުގައި ބުނާ ފަރާތް ދުނިޔޭގައި   (3)  

ޢާއިލާގެ   ކއުްޖާގެ  ޕްރޮފައިލާއި  ޑީ.އެން.އޭ  ކއުްޖާގެ  ނެތްނަމަ، 

ހަދާފއަިވާ   އަޅައިކިޔައި  ޑީ.އެން.އޭއާ  މެންބަރއެްގެ  އެހެން 

 އަދި ؛ ޑީ.އެން.އޭ އެނަލިސިސް 

 
ނެތްނމަަ،   (4)   މަންމަ  ކއުްޖާގެ  ނުވަތަ  ބަޔާން  މަންމަގެ  ކއުްޖާގެ 

ނުވަތަ  މަންމަ  ކުއްޖާގެ  ނވުަތަ  ބަޔާން  ބައްޕަގެ  ކއުްޖާގެ 

ޙަވާލވުެހުރި  ބެލެނިވެރިކަމާ  ކއުްޖާގެ  ނެތްނަމަ  ބައްޕވަެސް 

 އަދި ؛ ފަރާތުގެ ބަޔާން

 
ފަރާތެއް    (5)   އިތުރު  ހެކިކޮށްދޭނެ  އުފަނވްުން  ހުރިނމަަ، ކއުްޖާގެ 

 އެފަރާތެއްގެ ބަޔާން. 

 

މި  )ބ(  މައްސަލައެއްގައި،  ހުށަހެޅޭ  ކޯޓަށް  ދަށުން  ގެ  )ށ(  މއާްދާގެ  މި 

މައްސަލަ  އެ  އިތުރުން،  ހެކީގެ  ބަޔާންކޮށްފއަިވާ  ގައި  )ރ(  މއާްދާގެ 

ނިސްބަތްވާ ކުއްޖަކީ އެ ކއުްޖެއްގެ މައިންބަފއަިން ނވުަތަ އޭގެ ތެރއެިން  

ފަރާތް   ދަރއިކަުކަން  އެއް  އުފަން  ރއަްޔިތަކަށް  ދވިެހި  ބުނާ  ކަމަށް 

ޤާނޫނު   މި  ބަލއަިގަތުމަކަށް  ކޯޓަށް  ހެކި  އިތުރު  ސާބިތުކޮށްދޭ 

 ހުރަހެއްނާޅއަވެެ. 

 

(  1)  އަކުރުގެ  އެ  ،ތެރއެިން  ހެކީގެ  ހުށަހަޅާ  ދަށުން  ގެ(  ރ)  މއާްދާގެ  މި )ޅ( 

 ހުރި   ނިޔަލަށް  ނަންބަރުގެ   ވަނަ(  3)  ފެށިގެން  ނަންބަރުން  ވަނަ

  ދއަުލަތުގެ   ތައްޔާރުކޮށްފައވިަނީ   ހެކި  ބާވަތުގެ  ބަޔާންކުރާ  ނަންބަރުތަކުގއަި

  ޞއަްޙަކަން   ހެއްކެއްގެ  އެފަދަ  ،ކަމުގައިނވުާނަމަ  އިދާރއާަކުން  ކަމާބެހޭ

 . ކަށަވަރުކުރަނވްާނެއވެެ ކޯޓުން

 

  ކޯޓަށް   ،މއަްސަލއައެް  ހުށަހެޅޭ  ކޯޓަށް  ދަށުން  ގެ(  ށ)  މއާްދާގެ  މި )ކ(  

 މައްސަލއަާމެދު  އެ  ،ތެރޭގައި  ދވުަހުގެ(  ސާދަ)  14  ގިނވަެގެން  ހުށަހެޅޭތާ

 . ނިންމަންވާނއެވެެ ކަނޑައަޅއަި ގޮތއެް

 

  ހއެްކއެްގެ   ހުށހަަޅާ  ދަށުން   ގެ(  ބ)  ނުވަތަ/އަދި(  ރ)  މއާްދާގެ  މި )އ(  

  ކަށވަަރުކުރަންޖެހއިްޖެ   ކޯޓުން  ދަށުން  ގެ(  ޅ)  މއާްދާގެ  މި  ޞއަްޙަކަން

 މއަްސަލަ  މުޅި   މއުްދަތއާެކު  ހިނގާނެ  ކުރުމަށް   އެކަން  ،ޙާލަތއެްގައި

  ބަޔާންކުރާ  ގައި (  ކ)  މއާްދާގެ   މި  ،މއުްދަތު  ހިނގާނެ  ނިންމުމަށް

  އިތުރުކުރުމުގެ   މއުްދަތު   އެ  ،ބެލވެޭނަމަ  އިތުރުވާނެކަމަށް   އްދަތަށްވުރެމު

 . ލިބިގެންވެއެވެ ކޯޓަށް އިޚްތިޔާރު

 

 ހިމެނޭ  މައްސަލަތަކުގައި  ހުށަހެޅޭ  ކޯޓަށް  ދަށުން  ގެ (  ށ)  މއާްދާގެ  މި )ވ(  

 ކުދިން  ތިބި  ޙާލަތްތަކެއްގައި   އިސްތިސްނާ  ޚާއްޞަ  ،ކުދިންނަކީ

( ބ)  ނުވަތަ/ އަދި(  ރ)  މއާްދާގެ  މި  މައްސަލަތަކުގައި  އެފަދަ  ،ކަމުގައިވާތީ

  ގޮތެއް   މައްސަލަތަކާމެދު  އެ  ވަޒަންކޮށް  ހެކި  ބަޔާންކުރާ  ގއަި

 މަޞްލަޙަތު  ކުދިންގެ  އެ  ،އިސްކަންދޭނވްާނީ  ކޯޓުން  ކަނޑއަެޅުމުގއަި

 . ޙިމާޔަތްކުރުމަށވެެ

 

ޅޭ މއަްސަލައެއްގައި ހިމެނޭ މި މއާްދާގެ )ށ( ގެ ދަށުން ކޯޓަށް ހުށަހެ )މ( 

ކުއްޖަކީ، މި މއާްދާގެ )ރ( އަދި/ނވުަތަ )ބ( ގައި ބަޔާންކުރާ ހއެްކަށް 

ބިނާކޮށް، ދވިެހި ރައްޔިތަކަށް އުފަނވްެފައިވާ ދަރިއަކު ކަމުގައި މަދަނީ  

މިންގަނޑުން ސާބިތުކުރެވޭނަމަ، އެކަން އެފަދައިން ކަނޑައަޅައި ކޯޓުން 

 މައްސަލަ ނިންމަނވްާނއެވެެ. 

 

 ނިސްބަތްވާ   މއަްސަލއައެް  ހުށަހެޅޭ  ކޯޓަށް  ދަށުން  ގެ(  ށ)  މއާްދާގެ  މި )ފ( 

 މއާްދާގެ  މި  ކަމުގއަި  ދަރިއަކު  އުފަނވްެފއަވިާ  ރައްޔިތަކަށް  ދވިެހި  ކުއްޖަކީ

  ތެރޭގައި   ދވުަހުގެ(  ހަތއެް)  7  ،ކަނޑއަެޅުމާއެކު  ކޯޓުން  ދަށުން  ގެ(  މ)

  އުފަންދވުަހުގެ   ،ކަމއާިކަން  ރަޖިސްޓަރީކުރުމާބެހޭ  އުފަނވްުން  ކއުްޖެއްގެ  އެ

 ފަރާތްތަކުން   ކަމާބެހޭ  ދއަުލަތުގެ  ކަންކަން  ހއެްދުމާގުޅޭ  ސެޓްފިކެޓް

 . ހަމަޖައްސަނވްާނެއެވެ

 

  ، ކަންކަމއާި  ރަޖިސްޓަރީކުރުމާބެހޭ  އުފަނވްުން  ދަށުން   ގެ(  ފ)  މއާްދާގެ  މި )ދ( 

 ކަމާބެހޭ  ދއަުލަތުގެ  ކަންކަން  ހއެްދުމާގުޅޭ  ސެޓްފިކެޓް  އުފަންދވުަހުގެ

 ޤާނޫނު  ،އުސޫލު   އެކުލަވާލަންޖެހޭ  ހަމަޖެއްސުމަށްޓކައަި  ފަރާތްތަކުން

 ވަނަ  3  އަށް(  ޤާނޫނު  މަނާކުރުމުގެ  ޓެރަރިޒަމް)  2015/32  ނަންބަރު

( ތިރީސް)  30  ފަށާތާ  ޢަމަލުކުރަން  ޤާނޫނަށް  ގެނައުމުގެ  އިޞްލާޙު

  ގެޒެޓުގައި   ދިވެހިސަރުކާރުގެ   ،ހަދއަި  ތެރޭގައި   ދވުަހުގެ

 . ޝއާިޢުކުރަނވްާނެއެވެ 

 

 ބުނެފއަި  ކަމަށް"  ޤާނޫނު  ކަމާބެހޭ"   ،ބޭނުމަށްޓަކއަި  ގެ(  ހ)  މއާްދާގެ  މި )ތ( 

  ދިވެހިރއާްޖޭގައި   ގުޅޭގޮތުން  ރަޖިސްޓަރީކުރުމާ  އުފަންވުން  ،އވެަނީ 

 . ޤާނޫނަށވެެ ޢަމަލުކުރވެޭ

 
މި މއާްދާގެ )ށ( ގެ ބޭނުމަށްޓަކއަި، "ކޯޓު" ކަމަށް ބުނެފައި އެވަނީ،   )ލ( 

 ފެމިލީ ކޯޓަށވެެ. 

 

ގެ   )ގ(   ބޭނުމަށްޓަކއަި، "ބެލެނިވެރިޔާ" ކަމަށް ބުނެފައި މި މއާްދާގެ )ނ( 

ބެލެނވިެރިކަމާ   ކުއްޖާގެ  މއަިންބަފއަިންނއާި،  ކުއްޖާގެ  އވެަނީ، 

 ޤާނޫނީގޮތުން ޙަވާލވުެފައިވާ ފަރާތަށވެެ. 

 

މި މއާްދާގެ )ޅ( ގެ ބޭނުމަށްޓަކއަި، "ދއަުލަތުގެ ކަމާބެހޭ އިދާރާ" ކަމަށް  )ޏ( 

އވެަނީ،   އެނަލިބުނެފައި  ހއުްދަކޮށްފއަިވާ  ޑީ.އެން.އޭ  ހެދުމަށް  ސިސް 

 ދއަުލަތުގެ އިދާރާތަކަށވެެ. 

 

އިދރާީ ފިޔވަޅަެއގްެ  
ގޮތނުް ބނަްދގުައި  

 ބެހެއޓްނުް 

ވަނަ މާއްދާގައިވާ ފަރާތަކީ، ޓެރަރިޒަމްގެ ޢަމަލެއް    4-60މި ޤާނޫނުގެ   )ހ( . 60-6

ކުރި ކަމަށް ނވުަތަ ކުރުމުގައި ބއަިވެރިވި ކަމަށް ތުހުމަތުކުރެވޭ ފަރާތެއް 

ޢަމަލުތަކަށް  ޓެރަރިޒަމްގެ  ފަރާތަކީ،  އެފަދަ  ކަމުގއަިނުވިނަމވަެސް، 

އެފަރާތެއް   ބަލައި،  ކަމުގައި  ފަރާތެއް  އޮތް  ފުރުޞަތު  ހުށަހެޅުމުގެ 

ފުރިހމަަކުރަންޖެހޭ  ތަމަޢަމުޖު ކުރިން  ރޖުޫޢވަުމުގެ  އަނބުރާ  ށް 

ޕްރޮގްރާމްތައް  ރއީިންޓަގްރޭޝަން  އަދި  ރީހެބިލިޓޭޝަން 

ށް ރޖުޫޢވަުމުގެ ކުރިން ފުރިހަމަކުރުމަށއާި، އެފަރާތް އަނބުރާ މުޖުތަމަޢަ

އަޅަންޖެހޭ ރައްކާތެރިކަމުގެ ފިޔަވަޅުތައް އެޅުމަށްޓަކައި، މި މއާްދާގައިވާ  

މިނިސްޓަރަށް  ބެހެއްޓުމަށް  ބަންދއެްގައި  އިދާރީ  އެފަރާތް  ގޮތުގެމަތިން 

 ކަނޑއަެޅިދާނެއެވެ.  

 

ހިނގާ   )ށ(  ބޭރުގައި  ބައިވެރވިުމަށްފަހު ދވިެހިރއާްޖއެިން  ހަނގުރާމައެއްގައި 

ސަރަޙއަްދަކަށް   ހަނގުރާމަވެރި  ބޭރުގެ  ދވިެހިރާއްޖއެިން  ނވުަތަ 

ހަނގުރާމަވެރިންނާއެކު   އަންނަ  ދވިެހރިއާްޖއެަށް  އަނބުރާ  ދިޔުމަށްފަހު 

ޢުމުރުން   އަންނަ  ސަރަޙައްދަކުން  އެފަދަ  އެނޫންގޮތަކަށް   15ނވުަތަ 

ކުދިނވްެސް މި މއާްދާގެ )ހ( ގެ ދަށުން )ފަނަރަ( އަހަރުން ދަށުގެ ކުޑަ 

 އިދާރީ ބަންދއެްގައި ބެހެއްޓުމަށް ކަނޑއަެޅިދާނެއވެެ. 

 

ފަރާތެއް   )ނ(  އެއްވެސް  ދަށުން  ގެ  )ށ(  ނުވަތަ  )ހ(  މއާްދާގެ  މި 

ވަނަ މއާްދާގައި ބަޔާންކުރާ ފަދަ    7-60ބަންދުކުރަނވްާނީ، މި ޤާނޫނުގެ  

 މަރުކޒަެއްގައވެެ. ބަންދުގެ 

 

އިދރާީ ބނަދްުގެ  
 މރަކުަޒު 

ޤާނޫނުގެ   )ހ( . 60-7 ބަންދުގައި    6-60މި  މީހުން  ބަޔާންކުރާ  މއާްދާގައި  ވަނަ 

ބަނދްުކުރުމުގެ   ފުރިހަމަވާ  ކަންކަން  އަންނަނިވި  ބޭތިއްބުމަށްޓަކައި، 

 މަރކުަޒުތައް މިނިސްޓަރު ޤއާިމުކުރަނވްާނެއެވެ. 

 ؛ފިރިހެނުންނަށް ޚާއްޞަ ބަންދގުެ މަރުކޒަު   (1)   

 ؛އަންހެނުންނަށް ޚާއްޞަ ބަންދުގެ މަރުކޒަު   (2)   

 ކޑުަކުދިންނަށް ޚާއްޞަ ބަންދުގެ މަރުކޒަު.   (3)   

މި މއާްދާގެ )ހ( ގައި ބަޔާންކުރާ މަރކުަޒުތައް ވާންވާނީ، އަނބުރާ އަންނަ  )ށ(  

ކުށުގެ   ތެރެއިން  ފިޔަވައި  ހަނގުރާމަވެރިންގެ  ފަރާތްތައް  ތުހުމަތުގައިވާ 

މަރކުަޒުތަކެއް   އެހެން ފަރާތްތައް ބަންދުގައި ބޭތިއްބުމަށް ޚާއްޞަކުރެވޭ 

 ކަމުގައެވެ. 

މި މއާްދާގެ )ހ( ގައި ބަޔާންކުރާ މަރކުަޒުތަކުގައި ކުށުގެ ތުހުމަތުކުރެވޭ  )ނ(  

 ނުވާނެއެވެ.  ފަރާތްތއަް ބަންދުގއަި ބައިތިއްބައިގެން

ޢިމާރާތއެްގައި   )ރ(   އެއް  މަރުކަޒުތައް،  ބަޔާންކުރާ  ގައި  )ހ(  މއާްދާގެ  މި 

އެފަދަ  އެހެންނަމަވެސް،  ހރުަހެއްނާޅައެވެ.  ޤާނޫނު  މި  ހުރުމަކަށް 

މަރކުަޒުތައް ހުންނަނވްާނީ، އެއިން ކޮންމެ މަރުކޒަެއްގައި ތިބޭ މީހުން،  

 ކަށވެެ. އއެްބަޔަކު އަނެއް ބަޔަކާ ދިމާވެ، މުޢާމަލާތު ނުކުރވެޭނެ ގޮތަ

މަޞްލަޙަތަށް   )ބ(   ކުއްޖާގެ  އޮތްނަމވަެސް،  އެހެން  )ރ(  މއާްދާގެ  މި 

ޢުމުރުން   ކޑުަކުދިން    15ރިޢާޔަތްކޮށް،  ދަށުގެ  އަހަރުން  )ފަނަރަ( 

ބޭތިއްބުމަށް  މަރުކޒަެއްގައި  އެފަދަ  އެކުގައި  ބެލެނިވެރިއަކާ  އެކުދިންގެ 

 ކަނޑއަެޅިދާނެއވެެ. 

ބަޔާންކުރާ މަރކުަޒުތަކުން ލިބިދެވޭނެ ޚިދުމަތްތއަް، މި މއާްދާގެ )ހ( ގައި   )ޅ(  

 މި ޤާނޫނުގެ ދަށުން ހަދާ ގވައާިދުގައި ބަޔާންކުރަންވާނެއެވެ. 

 

އިދރާީ ބނަްދގުައި  
ތިބޭ ފރަާތތްކަުގެ  

 ޙއަްޤުތައް 

ޤާނޫނުގެ   )ހ( . 60-8 ތިބޭ   6-60މި  ބަނދްުގައި  އިދާރީ  ދަށުން  މއާްދާގެ  ވަނަ 

ވަކީލެއްގެ އެހީތެރިކަން ހޯދައި ލިބިގަތުމުގެ ޙައްޤާއި  ފަރާތްތަކަށް ޤާނޫނީ  

ގޮތުގެމަތިން   ބާބުގައިވާ  މި  ޙައްޤު،  ބައްދަލުކުރުމުގެ  ޢާއިލާއާ 

 ލިބިގެންވެއވެެ. 

މި ޤާނޫނުގެ ދަށުން ހަދާ ރިސކްް އެސެސްމަންޓަކަށްފަހު އެނޫން ގޮތަކަށް  )ށ(  

ޤާނޫނުގެ   މި  އިދާރީ   6-60ކަނޑއަެޅެންދެން،  ދަށުން  މއާްދާގެ  ވަނަ 

ވަކީލާ  ޤާނޫނީ  ޢާއިލއާާއި  އެމީހުންގެ  ފަރާތްތަކަށް  ތިބޭ  ބަންދުގައި 

މުވައޒްަފުން މަރުކޒަުގެ  ލިބިދވެޭނީ،  ފުރުޞަތު  ގެ  ބއަްދަލުކުރުމުގެ 

 ހާޒިރުގައެވެ. 

ކުޑކަުދނިންގާުޅޭ  
 ޚާއޞްަ އުސލޫު 

ޢމުރުުން   )ހ( . 60-9 ހިމެނޭ  ތެރޭގައި  ހަނގުރާމަވެރިންގެ  އަންނަ   15އަނބުރާ 

މަޞްލަޙަތު  ކުޑަކުދިންގެ  ދަށުގެ  އަހަރުން  )ފަނަރަ( 

ރއަްކާތެރިކުރުމަށްޓަކައި، އެކުދިން އެކުދިންގެ މއަިންބަފއަިންނާ ވަކިކޮށް، 

ދއަުލަތުގެ ބެލުމުގެ ދަށަށް ގެނައުމުގެ އިޚްތިޔާރު، ކުޑަކުދިންގެ ޙއަްޤުތައް  

ރއަްކާތެރިކުރުމުގެ މަސްއޫލިއްޔަތު ޙވަާލުކޮށްފައިވާ ސަރުކާރުގެ ވުޒާރާއަށް  

 ލިބިގެންވެއވެެ. 

އެންމެ  )ށ(   ނެގުމުގައި  ދއަުލަތަށް  ކއުްޖާ  ދަށުން  ގެ  )ހ(  މއާްދާގެ  މި 
ދޭންވާނީ އެ ކުއްޖާގެ މަޞްލަޙަތު ޙިމާޔަތްކުރުމަށެވެ. އަދި އިސްކަމެއް  

ދަށަށް ކއުްޖާ   ބެލުމުގެ  ދައުލަތުގެ  ވަކިކޮށް،  ކއުްޖާގެ މއަިންބަފއަިންނާ 
ގޮތް  ފއަިދާހުރި  އެންމެ  މަޞްލަޙަތަށް  ކުއްޖާގެ  އެއީ،  ނަގަނވްާނީ، 

 ކަމުގައިވާނަމައެވެ. 
އަހރަުން    15ޢުމުރުން   )ނ(   ކއުްޖެއްގެ  )ފަނަރަ(  އެ  ކޑުަކުއްޖަކު  ދަށުގެ 

ގޮތް  ފައިދާހުރި  އެންމެ  ކއުްޖާއަށް  އެއީ  ވަކިކުރުން  މއަިންބަފއަިންނާ 

ދަށަށް  ބެލުމުގެ  ދއަުލަތުގެ  ކުއްޖަކު،  އެ  ޙާލަތުގައި،  ކަމުގައިވާ 

މެންބަރއެްގެ   އެހެން  ޢާއިލާގެ  ކއުްޖާގެ  އެ  ގެނައުމާއެކު،  ވަގުތީގޮތުން 

ދައުލަތުން ކަނޑއަަޅާ އެހެން ފަރާތެއްގެ ބެލުމުގެ    ބެލުމުގެ ދަށުގައި ނުވަތަ

 ދަށުގައި އެ ކއުްޖާ ބެހއެްޓުމަކަށް މި މއާްދާ ހުރަހެއްނާޅއަވެެ. 

މި މއާްދާގެ )ނ( ގެ ދަށުން ކޑުަކއުްޖަކު އެ ކުއްޖާގެ ޢާއިލާގެ މެންބަރަކާ  )ރ(  

  ޙވަާލުކުރެވޭނީ، އެ ކުއްޖަކާގުޅޭ ރިސްކް އެސެސްމަންޓަކަށްފަހު، ކއުްޖާ 

އެ ދަށުން،  ނޒިާމެއްގެ  ކުރވެޭނެ  ދޭންޖެހޭ    މޮނިޓަރ  ކއުްޖާއަށް 

ދެމުންގެންދިޔުމަށް  ފަރުވާ  އެނޫނވްެސް  ނވުަތަ  ރީހެބިލިޓޭޝަން 

 ޝަރުޠުކުރުމާ އެކުގައެވެ. 

އިލާގެ މެންބަރަކާ ޢާމި މއާްދާގެ )ރ( ގެ ދަށުން ކުޑަކއުްޖަކު އެ ކުއްޖާގެ   )ބ(  

ކުރިން  ޙަ ހަދާފއަި ވާލުކުރުމުގެ  އެސެސްމަންޓެއް  އެފަރާތއެްގެ 

 އޮންނަނވްާނެއެވެ. 

 

ރިސކްް  
 އެސެސްމނަޓްް ހެދނުް 

ޤާނޫނުގެ   )ހ( . 60-10 ފަރާތްތައް   6-60މި  ބަންދުކުރެވޭ  ދަށުން  މއާްދާގެ  ވަނަ 

ޓެރަރޒިަމްގެ ޢަމަލުތަކަށް ހުށަހެޅިފއަިވާ މިންވަރަކީ ކޮބައިތޯ ބެލުމަށއާި،  

މުޖުތަމަޢައއެިން   ކިބއަިން  ނުރައްކަލަކީ  ފަރާތެއްގެ  ކުރިމަތވިެދާނެ  ށް 

ގވައާިދުގައިވާ   ހަދާ  ދަށުން  ޤާނޫނުގެ  މި  ދެނެގަތުމަށްޓަކައި،  ކޮބއަިތޯ 

 ގޮތުގެމަތިން އެމީހުންގެ ރިސްކް އެސެސްމަންޓެއް ހަދަނވްާނެއެވެ. 

ރިސްކް   )ށ(   ހަދާ  ދަށުން  ގެ  )ހ(  މއާްދާގެ  ހަދާނީ، މި  އެސެސްމަންޓް 
 ފުލުހުންނވެެ.

ޤާނޫނުގެ   )ނ(   ފަރާތަކާ   6-60މި  ބަންދުކުރެވޭ  ދަށުން  މއާްދާގެ  ވަނަ 

 7-60ގުޅޭގޮތުން ހަދާ ފުރަތަމަ ރިސކްް އެސެސްމަންޓް، މި ޤާނޫނުގެ  

  30ވަނަ މއާްދާގައި ބަޔާންކުރާ މަރުކޒަެއްގައި އެފަރާތް ބަންދުކުރވެޭތާ  

 ދވުަހުގެ ތެރޭގައި ހަދަނވްާނއެެވެ. )ތިރީސް( 

މި މއާްދާގެ ދަށުން ރިސްކް އެސެސްމަންޓް ހަދަންޖެހޭ މަރުޙަލާތަކއާި،   )ރ(  

އެސެސްމަންޓްތަކަށްފަހު  ރިސްކް  ހަދާ  މަރުޙަލާތަކުގައި  އެކި 

ގވައާިދުގައި  ހަދާ  ދަށުން  ޤާނނޫުގެ  މި  އުސޫލުތއަް،  ޢަމަލުކުރަންޖެހޭ 

 ބަޔާންކުރަނވްާނެއެވެ. 

 

އިދރާީ ބނަްދމާެދު  
 ގޮތެއް  ކަނޑއަެޅނުް 

ޤާނޫނުގެ   )ހ( . 60-11 މީހަކު   6-60މި  ބަންދުކުރެވޭ  ދަށުން  މއާްދާގެ  ވަނަ 

އެފަދއަިން   ކަމަށވްާނަމަ،  ދަށުން  އަމުރއެްގެ  ކޯޓު  ބަންދުކޮށްފއަވިަނީ، 

ބަންދުކުރެވޭ މީހަކު، ކޯޓު އަމުރުގައި ބަޔާންކުރާ މއުްދަތަކަށް މި ޤާނޫނުގެ  

ބަންދުގައި    60-7 މަރުކޒައެްގައި  ފަދަ  ބަޔާންކުރާ  މއާްދާގައި  ވަނަ 

 އވެެ. ބެހެއްޓިދާނެ

ޤާނޫނުގެ   )ށ(   މީހަކު   6-60މި  ބަންދުކުރެވޭ  ދަށުން  މއާްދާގެ  ވަނަ 

ބަންދުކޮށްފއަވިަނީ، ކޯޓު އަމުރެއްގެ ދަށުން ކަމުގއަިނުވާނަމަ، އެފަދއަިން  

އޭނާ   ކަނޑައެޅުމަށްޓަކއަި،  ގޮތެއް  ބަންދާމެދު  މީހއެްގެ  ބަންދުކުރެވޭ 

ތެރޭގއަި  24ބަންދުކުރާތާ   ގަޑިއިރުގެ  ފަނޑިޔާރެއްގެ    )ސއަުވީސް( 

 ކުރިމއަްޗަށް ހާޒިރުކޮށް، އެމީހެއްގެ ބަންދާމެދު ގޮތެއް ނިންމަނވްާނެއެވެ. 

ފަނޑިޔާރެ )ނ(   ދަށުން  ގެ  ހާޒިރުކުރެވޭ  އްމި މއާްދާގެ )ށ(  ކުރިމައްޗަށް  ގެ 

އއެިން  ފަރާތކަީ، ނުވަތަ  ގޮސްފައިވާ  ސަރަޙައްދަކަށް  ހަނގުރާމަވެރި 

ހުރެފައި އަނބުރާ ދވިެހިރއާްޖެ އައިސްފއަިވާ ފަރާތެއް  ސަރަޙއަްދެއްގައި  

ކަމުގައިވާތީ، އެމީހަކީ މި ޤާނޫނުގެ ދަށުން ކަނޑައެޅޭ ރީހެބިލިޓޭޝަން 

މުޖުތަމަޢުގެ  ދޫކޮށްލއަިފިނަމަ  ނުލައި  ފުރިހަމަކުރުމަކާ  ޕްރޮގްރާމެއް 

ބަލއަި،   ކަމުގައި  މީހެއް  ކުރިމަތިކޮށްފާނެ  ނުރއަްކަލެއް  ސަލާމަތަށް 

ބަންދުގައި    30 ގެންގިނަވެ  އެމީހަކު  މއުްދަތަށް  ދވުަހުގެ  )ތިރީސް( 

 ބެހެއްޓުމަށް ފަނޑިޔާރު އަމުރުކުރަނވްާނެއެވެ. 

ފަރާތެއް  )ރ(   ބަންދުކޮށްފއަިވާ  ދަށުން  ގެ  )ނ(  ނވުަތަ  )ހ(  މއާްދާގެ  މި 

ބަންދުކޮށްފއަިވާ މއުްދަތުގެ އިތުރަށވްެސް އެފަރާތުގެ މައްޗަށް ހިންގަންޖެހޭ 

ބަންދުގައި  ރީހެބިލިޓޭ އެފަރާތް  ހިންގުމަށްޓަކައި  ޕްރޮގްރާމް  ޝަން 

ބަންދުގެ   އެފަރާތެއްގެ  ކަމުގައވިާނަމަ،  ކަމެއް  މުހިންމު  ބެހެއްޓުމަކީ 

 މއުްދަތު އިތުރުކުރުމަށްޓަކައި ކޯޓު އަމުރެއް ހޯދަނވްާނެއެވެ.  

މއުްދަތު   )ބ(   ގޮތުގެމަތިން  ބަޔާންކޮށްފައިވާ  ގައި  )ރ(  މއާްދާގެ  މި 

ބެލުމުގެ   މައްސަލަތައް  ޖިނާއީ  ހުށަހަޅަނވްާނީ،  އެދި  އިތުރުކޮށްދިނުމަށް 

 ލިބިދީފއަވިާ ސުޕީރއިަރ ކޯޓަކަށެވެ.  ޞާޞްއިޚްތި

މުޖުތަމޢަަށް އނަބރުާ  
 ދކޫރުނުް 

ޤާނޫނުގެ   )ހ( . 60-12 ފަރާތްތަކުން   6-60މި  ބަންދުކުރެވޭ  ދަށުން  މއާްދާގެ  ވަނަ 

ރީހެބިލިޓޭޝަން ޕްރޮގްރާމްތައް ފުރިހަމަކޮށް، ފުރިހަމަކުރުމަށް ކަނޑައެޅޭ  

ރުޖޫޢވަުމަށް ތއަްޔާރވުެފައިވާކަން ކަނޑއަެޅުމަށްޓަކައި ހަދާ  މުޖުތަމަޢަށް 

އެއްވެސް   އއެިން  މެނވުީ،  ހެދުމަށްފަހުގައި  އެސެސްމަންޓެއް  ރިސްކް 

 ފަރާތއެް، އަނބުރާ މުޖުތަމަޢަށް ދޫކޮށްގެންނވުާނެއވެެ. 

 މއާްދާގެ )ހ( ގއަި ބަޔާންކުރާ އެސެސްމަންޓް ހަދާނީ، ފުލުހުންނވެެ.މި  )ށ(  

މުޖުތަމަޢަށް   )ނ(   ފަރާތެއް  ބައިވެރިވާ  ޕްރޮގްރާމއެްގައި  ރީހެބިލިޓޭޝަން 

ހެދުމުގައި  އެސެސްމަންޓް  ހަދަންޖެހޭ  ކުރިން  ދޫކުރުމުގެ  އަނބުރާ 

ކަންކަމއާި ޢަމަލުކުރަންޖެހޭ    ،ރިޢާޔަތްކުރަންޖެހޭ  ކަމާގުޅޭގޮތުން 

ގަވާއިދުގައި    ،އިޖުރއާަތުތައް  ހަދާ  ދަށުން  ޤާނޫނުގެ  މި 

 ބަޔާންކުރަނވްާނެއެވެ. 

 

އިދރާީ ބނަްދގުއަިވާ  
ފރަާތކަީ ކުށގުެ  
ތުހުމތަކުރުެވޭ  
 ފރަާތކަަށވްނުް 

ވަނަ މއާދްާގެ ދަށުން އިދާރީ ބަންދއެްގއަިވާ ފަރާތަކީ ކުށުގެ    6-60މި ޤާނޫނުގެ   . 60-13

ވަނަ މއާްދާގެ ދަށުން ހަދާ    10-60ތުހުމަތުކުރެވޭ ފަރާތެއް ކަމަށް މި ޤާނޫނުގެ  

ރިސްކް އެސެސްމަންޓަކުން ނުވަތަ އެނޫން ގޮތަކުން ފުލުހުންގެ ތަޙްޤީޤަށް ލިބޭ  

އެމީ ޙާލަތއެްގައި،  ދެނެގަނވެއިްޖެ  ތުހުމަތުކުރެވޭ  މަޢުލޫމާތަކުން  ކުށުގެ  ހަކީ 

(  1ވަނަ މއާްދާގެ )ހ( ގެ )  4-60ފަރާތެއް ކަމުގައި ކަނޑައަޅައި، މި ޤާނޫނުގެ  

 ( ވަނަ ނަންބަރުގެ ދަށުން އެމީހަކާމެދު ޢަމަލުކުރވެިދާނއެވެެ. 2ވަނަ ނަންބަރާއި )

 

ޤާނޫނުގެ   )ހ( . 14-60 ކުށް ސާބތިނުވުނުް  ކުރިކަމުގެ    16މި  ކުށެއް  ބަޔާންކުރާ  މއާްދާގައި  ވަނަ 

ސާބިތުނުވި  ކުށް  ތުހުމަތުކުރެވޭ  މައްޗަށް  ފަރާތއެްގެ  ތުހުމަތުކުރެވޭ 

އައިސްފައިވާ   ސަރަޙއަްދަކުން  ހަނގުރާމވަެރި  އެފަރާތަކީ  ނަމވަެސް، 

ހުށަހެޅުމުގެ  ޢަމަލުތަކަށް  ޓެރަރޒިަމްގެ  އެއީ  ކަމުގައިވާތީ،  ފަރާތެއް 

ޤާނޫނުގައި   މި  އެމީހަކު،  ބަލައި،  ކަމުގައި  ފަރާތެއް  އޮތް  ފުރުޞަތު 

ބަޔާންކުރާ ރީހެބިލިޓޭޝަން ޕްރޮގްރާމް ފުރިހަމަކުރުން ލާޒިމުވާ ކަމުގައި  

 ފަނޑިޔާރު ކަނޑައަޅަނވްާނެއެވެ.

މި މއާްދާގެ )ހ( ގެ ދަށުން ރީހެބިލިޓޭޝަން ފުރިހަމަކުރަނޖްެހޭ ކަމަށް  )ށ(  

ޤާނޫނުގެ މި  ޢަމަލުކުރަނވްާނީ،  ފަރާތްތަކާމެދު  ކަނޑައަޅާ    ފަނޑިޔާރު 

އެއްގޮތްވާ    60-6 އުސޫލުތަކާ  ބަޔާންކުރާ  މއާްދާގައި  ވަނަ 

 ގޮތުގެމަތިންނވެެ. 

  

 .ބުނވެިދިޔަ ޤާނޫނުގެ ނުވަވަނަ ބާބު އަންނަނިވި ގޮތަށް އިޞްލާޙުކުރުން .13

 

 ނުވަވަނަ ބާބު 
 އނިްޓގަްރޝޭނަް - ރީ ރހީެބިލިޓޝޭަން އަދި  

 
ރީހެބލިޓިޝޭނަް  

 އެންޑް  

އނިްޓގަރްޝޭނަް  - ރީ 
 ކޮމޓިީ 

ޓެރަރޒިަމްގެ ޢަމަލުތަކަށް ހުށަހެޅިފއަިވާ ފަރާތްތަކަށާއި އެފަދަ ޢަމަލުތަކަށް  )ހ( . 60-15

ހުށަހެޅުމުގެ ފުރުޞަތު އޮތް ފަރާތްތަކަށް މި ޤނާޫނުގއަިވާ ގޮތުގެމަތިން  

ރީހިންގަންޖެހޭ   އަދި  ޕްރޮގްރާމްތައް  -ރީހެބިލިޓޭޝަން  އިންޓަގްރޭޝަން 

ދެނެގަތުމަށއާި، އެފަދަ ރީހެބިލިޓޭޝަންގެ ޕްރޮގްރާމްތައް ފުރިހަމަކުރއާިރު 

އަނބުރާ  ފަރާތްތައް  ބަންދއެްގައިވާ  ހުއްދަކުރާ  ދަށުން  ޤާނޫނުގެ  މި 

ފޔިަވަޅުތައް   އަޅަންޖެހޭ  ކުރިން  ރުޖޫޢވަުމުގެ  މުޖުތަމަޢަށް 

ފަރާތްތަކުގެ  ދެނެގަތުމަ ބަޔާންކުރާ  ގައި  )ށ(  މއާްދާގެ  މި  ށްޓަކއަި، 

އިންޓަގްރޭޝަން ކޮމިޓީއެއް - މއަްޗަށް އެކުލެވޭ ރީހެބިލިޓޭޝަން އެންޑް ރީ

 މިނިސްޓަރު އެކުލަވާލަންވާނެއެވެ. 

މި މއާްދާގެ )ހ( ގައި ބަޔާންކުރާ ކޮމިޓީގައި އެކުލެވިގެންވާނީ އަންނަނިވި   )ށ(  

 ފަރާތްތަކވެެ. 

 ؛މިނިސްޓްރީން ކަނޑައަޅާ އެ މިނިސްޓްރީގެ މވުައްޒަފެއް   (1)   

ގެ ކުޑަކުދިންނާއި ޢާއިލީ މައްސަލަތައް ޚިދުމަތު  ފުލުހުންގެ  ދވިެހި  (2)   

 ދވިެހި ބަލާ ޑިވިޜަންގައި މަސައްކަތްކުރާ ފަރާތެއް ހިމެނޭގޮތުން،  

ސަރވިސްގެ  ޚިދުމަތު  ފުލުހުންގެ އެ  ކަނޑއަަޅާ  )ދއޭް(    2ން 

 ؛އޮފިސަރުން

މވުައްޒަފުންގެ   (3)    ޖަސްޓިސްގެ  ޖވުެނައިލް  އޮފް  ޑިޕާޓްމަންޓް 

 ؛ކަނޑައަޅާ ފަރާތއެްތެރއެިން މިނިސްޓަރު 

ވަނަ މއާްދާގެ ދަށުން ކައުންޓަރ ޓެރަރޒިަމްގެ   19މި ޤާނޫނުގެ   (4)   

މަސއަްކަތް ކުރުމަށް ރއަީސުލްޖުމްހޫރިއްޔާ ކަނޑައަޅާ އިދާރާއިން 

 ؛ކަނޑައަޅާ ފަރާތެއް

ޖެންޑަރ  (5)    އޮފް  ސޯޝަލް   ،މިނިސްޓްރީ  އެންޑް  ފެމިލީ 

 ސަރވިސަސްއިން ކަނޑައަޅާ އެ މިނިސްޓްރީގެ މުވައޒްަފެއް. 

މި މއާްދާގެ )ހ( ގެ ދަށުން މިނިސްޓަރު އެކުލަވާލާ ކޮމިޓީން، އަންނަނިވި   )ނ(  

 ކަންކަން ކަނޑައަޅައި، މިނިސްޓަރަށް ހުށަހަޅަނވްާނއެވެެ. 

ޤާނޫނުގެ    (1)    ދަށުން    6-60މި  މއާްދާގެ  ބަންދގުައި  ވަނަ  އިދާރީ 

މަރުޙަލާތަކުގައި  އެކި  ފަރާތްތަކަށް  ކަނޑައެޅޭ  ބެހެއްޓުމަށް 

ގިންތި  ބާވަތާއި  ޕރްޮގްރާމްތަކުގެ  ރީހެބިލިޓޭޝަން  ދޭންޖެހޭ 

 ؛ކަނޑއަެޅުން 

ޤާނޫނުގެ    (2)    ބަންދގުައި    6-60މި  އިދާރީ  ދަށުން  މއާްދާގެ  ވަނަ 

ކަނޑައެޅޭ   މަރުޙަލާތަކުގައި  ބެހެއްޓުމަށް  އެކި  ކުޑަކުދިންނަށް 

ގިންތި  ބާވަތާއި  ޕރްޮގްރާމްތަކުގެ  ރީހެބިލިޓޭޝަން  ދޭންޖެހޭ 

 ؛ކަނޑއަެޅުން 

ތުހުމަތުގައި    (3)    ކަމުގެ  ކުރި  ކުށެއް  ބަޔާންކުރާ  ޤާނޫނުގައި  މި 

ދޭންޖެހޭ   މަރުޙަލާތަކުގައި  އެކި  ފަރާތްތަކަށް  ބަންދުކުރެވޭ 

 ؛ޕްރޮގްރާމްތަކުގެ ބާވަތާއި ގިންތި ކަނޑއަެޅުންރީހެބިލިޓޭޝަން 

މި ޤާނޫނުގެ ހވަަނަ ބާބުގެ ދަށުން މޮނިޓަރކޮށް ކޮންޓްރޯލްކުރުމުގެ   (4)   

އަމުރެއް ނެރެފައިވާ ފަރާތްތަކަށް އެކި މަރުޙަލާތަކުގައި ދޭންޖެހޭ  

 ؛ރީހެބިލިޓޭޝަން ޕްރޮގްރާމްތަކުގެ ބާވަތާއި ގިންތި ކަނޑއަެޅުން

ޤާނޫނުގައި ބަޔާންކުރާ ކުށެއް ކުރި ކަމަށް ސާބިތުވެ، ޙުކމުް މި    (5)   

ދޭންޖެހޭ  މަރުޙަލާތަކުގައި  އެކި  ފަރާތްތަކަށް  ތަންފީޛުކުރަމުންދާ 

 ރީހެބިލިޓޭޝަން ޕްރޮގްރާމްތަކުގެ ބާވަތާއި ގިންތި ކަނޑއަެޅުން.

ދަށުން މި މއާްދާގެ )ހ( ގައި ބަޔާންކުރާ ކޮމިޓީން މި މއާްދާގެ )ނ( ގެ   )ރ(  

މީހުންގެ  ބަލަންވާނީ،  ކަނޑއަެޅުމުގައި  ކަންކަން  ކަނޑއަަޅަންޖެހޭ 

ޙާލަތް ނަފްސާނީ  އަދި  ޞިއްޙީ  ޖިންސއާި،  އެކި  ޢުމުރއާި،  ތއަްފަދަ 

މީހުންގެ ނާޒުކު ޙާލަތްތަކަށާއި، އިންސާނީ ޙއަްޤުތައް ރައްކާތެރިކުރުމުގެ  

ރިޢާޔަތްކޮ މިންގަނޑުތަކަށް  ޤާނޫނުތަކާއި  އެކި   ބއަިނަލްއަޤވްާމީ  ށް، 

ދވެޭނެ   މަރުޙަލާތަކުގައި  އެކި  މީހުންނަށް،  ތިބޭ  ޙާލަތްތަކުގައި 

ކޮންމެ  އެއިން  އަދި  ގިންތި،  ބާވަތްތަކާއި  ފަރުވާގެ  ރީހެބިލިޓޭޝަންގެ 

 ގިންތިއެއްގެ ދަށުން ދވެޭނެ ފަރވުާގެ ޕްރޮގްރާމްތައް ކަނޑައެޅުމަށވެެ. 

މއާްދާގެ )ނ( ގެ ދަށުން   މި މއާްދާގެ )ހ( ގައި ބަޔާންކުރާ ކޮމިޓީން މި )ބ(  

ރީ އަދި  ރީހެބިލިޓޭޝަން  ޕްރޮގްރާމްތައް  -ކަނޑައަޅާ  އިންޓަގްރޭޝަންގެ 

ހިނދުން   ބަންދުކުރެވޭ  ފަރާތްތައް  ބަޔާންކުރާ  އަކުރުގައި  އެ  ވާނވްާނީ، 

މުޖުތމަޢަަ ނިމި  ތަންފޛީުކޮށް  ޙުކުމް  އަދި/ނވުަތަ  އަނބުރާ ފެށިގެން  ށް 

މޮނިޓަރކޮށް  މައްޗަށް  އެފަރާތްތަކުގެ  ނުވަތަ  ހަމައަށް،  ރުޖޫޢވަުމާ 

އަމުރު  އެ  ފެށިގެން  ހިނދުން  ނެރެވޭ  އަމުރެއް  ކޮންޓްރޯލްކުރުމުގެ 

ށް އަނބުރާ ރުޖޫޢވަުމާ ހަމއަަށް  ތަންފޛީުކޮށް ނިމި އެފަރާތްތައް މުޖުތަމަޢަ

 ތކަެއް ކަމުގައެވެ. މެދުކެނޑުމއެްނެތި ދވެޭ ރީހެބިލިޓޭޝަން ޕްރޮގްރާމް

 

 ރީހެބލިޓިޝޭނަް އަދި 
އނިްޓގަރްޝޭނަް  - ރީ 

ޕރްގޮްރާމްތައް  
 ހނިގްނުް 

ވަނަ މާއްދާގެ )ހ( ގައި ބަޔާންކުރާ ކޮމިޓީން އެ މއާްދާގެ   15-60މި ޤާނޫނުގެ   . 60-16

ރީ  އަދި  ރީހެބިލިޓޭޝަން  ކަނޑައަޅާ  ދަށުން  ގެ  އިންޓަގްރޭޝަންގެ  -)ނ( 

މއަްޗަށް ޕްރޮގްރާމްތައް   މީހުންގެ  ވަކިވަކި  ޕްރޮގްރާމްތއަް،  އެ  ކަނޑައެޅުމުން، 

ގޮތުގެމަތިން،   ގވައާިދުގައިވާ  ހަދާ  ދަށުން  ޤާނޫނުގެ  މި  ހިންގާނީ 

 މިނިސްޓްރީންނވެެ.

 

 ރީހެބލިޓިޝޭނަް އަދި 
އނިްޓގަރްޝޭނަް  - ރީ 

ޕރްގޮްރާމްތކަގާުޅޭ  
 ގވައާިދު 

އިންޓަގްރޭޝަންގެ ޕްރޮގްރާމްތައް  -ލިޓޭޝަން އަދި ރީބިމި ބާބުގައި ބަޔާންކުރާ ރީހެ . 60-17

ގަވާއިދުގައި   ހަދާ  ދަށުން  ޤާނޫނުގެ  މި  އުސޫލުތައް،  ގޮތުގެ  ހިންގާނެ 

 ބަޔާންކުރަނވްާނެއެވެ. 

 

 ވަނަ މއާްދާގެ )ވ( އަންނަނިވި ގޮތަށް އިޞްލާޙުކުރުން.   64ޤާނޫނުގެ  ބުނވެިދިޔަ .14

 

 

ބުނެފައި އެވަނީ، ޢާންމު ބޭނުންތަކަށް ބޭނނުްކުރުމަށް "ގޮވާތަކެތި" ކަމަށް   ( ވ) . 64

ހއުްދަ  ސަރުކާރުގެ  ބޭނުންކުރުމަށްޓަކައި  ނވުަތަ  މަނާކުރވެިފައިވާ 

ހޯދަންޖެހޭ އއެްޗެހީގެ ތެރެއިން، ނވުަތަ ޢާންމު ބޭނުންތަކަށް ބޭނުންކުރެވޭ  

ގޭހެއް   ނުވަތަ  މަޢުދަނެއް  ނވުަތަ  ކެމިކަލެއް  އެއްވެސް  ތަކއެްޗާއި 

ށްގެން އުފއަްދާ އެއްޗެހީގެ ތެރއެިން، ވަކި ވަގުތެއް ޖެހުމުން ގޮވާ  އެއްކޮ

ގޮތަށް ހަދާފައި ހުންނަ ތަކއެްޗާއި، ގވޮާނެ ވަކި ގޮތެއް ރޭވިފައި ހުންނަ  

ބަޔަލޮޖިކަލް  މަރވުެދާފަދަ  މީހުން  ގޭހއާި،  ވިހަ  ވިހއަާއި،  ތަކއެްޗާއި، 

މއާްދާތަ ރޭޑއިއޯެކްޓިވް  މއާްދާތަކއާި،  ކެމިކަލް  ހިމެނޭގޮތުން، ނވުަތަ  އް 

 އޭގެ ޒާތުގައި ގޮވާ ކޮންމެ ވަސީލަތަކަށވެެ. 

ވަނަ މއާްދާގެ    15-60)ތިރީސް( ދވުަހުގެ ތެރޭގައި، ބުނވެިދިޔަ ޤާނޫނުގެ    30މި ޤާނޫނަށް ޢމަަލުކުރަން ފަށތާާ   .15

 އެކުލަވާލަންވާނެއެވެ. )ހ( ގެ ދަށުން އެކުލަވާލަންޖެހޭ ފުރަތަމަ ކޮމިޓީ، މިނިސްޓރަު 

 

)ތިރީސް( ދވުަހުގެ ތެރޭގައި، މި ޤާނޫނުގެ ދަށުން ހަދަންޖެހޭ އެންމެހއަި    30މި ޤާނޫނަށް ޢަމަލުކުރަން ފަށތާާ   .16

 ގަވާއިދުތައް ހަދައި، ދވިެހިސަރުކާރުގެ ގެޒެޓުގައި ޝާއިޢުކުރަނވްާނެއެވެ. 

 

ކޮށް، ދވިެހިސަރުކާރުގެ ގެޒެޓުގައި ޝާއިޢުކުރާ  ދީޤުމި ޤާނޫނަށް ޢަމަލުކުރަން ފަށނާީ، މި ޤާނޫނު ފާސްވެ، ތަޞް  .17

 ދވުަހުން ފެށިގެންނވެެ. 

 

 

 

 


